
1
Rhagair
Pan ystyriwn y frwydr am gydraddoldeb i fenywod yn y Deyrnas Unedig, mae yna ddau wirionedd na ellir eu gwadu. Y cyntaf yw bod cymdeithas wedi cymryd camau mawr yn y ganrif ddiwethaf.
Gyda chynnydd aruthrol yng nghyfraniad menywod i addysg, gwleidyddiaeth, ac yn y gweithle, mae nifer o’r rhwystrau deddfwriaethol a diwylliannol a oedd yn atal cydraddoldeb gwirioneddol i fenywod wedi dechrau syrthio.
Ac eto'r ail wirionedd diamau yw bod rhyw yn dal wrth wraidd anghydraddoldeb dwfn a difrifol ym Mhrydain heddiw. Mae rhai menywod ym Mhrydain yn ddioddefwyr masnachu mewn pobl. Mae rhai’n cael eu defnyddio yn y fasnach ryw. Mae eraill yn marw dan ddwylo eu gwŷr neu dadau, eu brodyr neu ewythrod.
Mae mathau eraill o wahaniaethu yn llai difrifol, ond yn fwy cyffredin. Hyd yn oed wedi degawdau o’r Ddeddf Cyflog Cyfartal, mae gennym fwlch cyflog rhwng y rhywiau sydd heb ddod yn agos at fod yn ffigyrau sengl. Ac mae menywod yn dal i wneud y rhan fwyaf o’r gwaith di-dâl sy’n cadw’n teuluoedd a chymunedau i fynd.
Mae’r Comisiwn Cydraddoldeb a Hawliau dynol wedi dechrau delio â’r heriau. Rydym wedi galw ar awdurdodau lleol i wella cefnogaeth i fenywod gyda phrofiad o drais; rydym wedi cyflawni ymchwiliad i wahaniaethu ar sail rhyw yn y gwasanaethau ariannol, a gynlluniwyd i helpu cau’r bwlch cyflog enfawr rhwng y rhywiau yn y sector hwnnw; ac wedi lansio ymchwiliad i fasnachu mewn pobl yn yr Alban. Mae parhau i frwydro am gydraddoldeb i fenywod yn ganolog i gynlluniau’r Comisiwn ar gyfer y dyfodol.

Ac eto, nid y Comisiwn yn unig sy’n gyfrifol am ddatrys pethau. Mae ystod hynod o bobl eraill – yn cynnwys unigolion dewr, grwpiau lobïo, sefydliadau cynrychiadol a rhwydweithiau cefnogaeth – hefyd yn cefnogi hawliau i fenywod. Rydym yn ceisio eu galluogi, annog a grymuso.
Dyma pam ein bod wedi datblygu’r llyfryn hwn. Mae’n rhoi cipolwg ar Gonfensiwn y Cenhedloedd Unedig ar Ddiddymu Pob Math o Wahaniaethu yn erbyn Menywod (CEDAW) a’i Brotocol Dewisol. Cynlluniwyd y Protocol i fod yn fodd o ddal llywodraethau yn atebol am beth maent wedi gwneud, neu wedi methu gwneud, i sicrhau fod menywod yn cael eu trin ag urddas. Dim ond ers 2005 mae’r Protocol wedi bod mewn grym yn y Deyrnas Unedig, ac ni welwyd llawer o’i botensial fel lifer i newid.
Cynlluniwyd y llyfryn hwn i feithrin dealltwriaeth a hyder, ac mae’n amlygu ffynonellau cyngor a chanllaw pellach i’r rhai sy’n credu y gallai’r Protocol fod yn ddewis gwirioneddol i gyflawni eu nodau. Gobeithiwn y bydd yn hysbysu pob un o’i ddarllenwyr, ac fe edrychwn ymlaen ar weithio gyda nhw i ddod â gwir gydraddoldeb i fenywod gam yn agosach.
Comisiynwyr: Kay Carberry a’r Athro Geraldine Van Bueren
Cyflwyniad
Yn y Deyrnas Unedig, gall confensiynau hawliau dynol rhyngwladol, megis CEDAW a’i gyfamod atodol y Protocol Dewisol, ymddangos i fod yn bell iawn o realiti dyddiol bywydau menywod a merched, yn arbennig gan fod gennym ystod o fesurau domestig i hyrwyddo a gorfodi cydraddoldeb rhwng menywod a dynion. Fodd bynnag, fel mae eiriolwyr hawliau dynol menywod mewn gwledydd eraill wedi dangos, gall confensiynau rhyngwladol megis CEDAW fod yn arf ddefnyddiol ac ymarferol iawn i herio gwahaniaethu yn erbyn menywod ac anghydraddoldeb rhwng y rhywiau.
Mae’r canllaw hwn yn esbonio sut y gellir defnyddio’r Confensiwn CEDAW ac, yn benodol, ei Brotocol Dewisol – modd i unigolion a grwpiau gwyno am droseddau yn erbyn eu hawliau dan CEDAW – i sicrhau hawliau menywod a merched yn y Deyrnas Unedig:
Mae'n cychwyn gyda throsolwg cryno o ddeddfwriaeth cydraddoldeb a hawliau dynol ym Mhrydain Fawr, y gellir defnyddio cyn y Confensiwn CEDAW.
Mae’n sefydlu hawliau ac egwyddorion CEDAW, cyn amlinellu pryd a sut y gall unigolion a’u heiriolwyr ddefnyddio’r weithdrefn Protocol Dewisol.
Byddwn hefyd yn archwilio manteision ac anfanteision defnyddio’r mecanwaith hwn, sut mae’r Protocol Dewisol wedi ei ddefnyddio mewn gwledydd eraill i gryfhau hawliau menywod a mecanweithiau rhyngwladol amgen y gellid eu defnyddio er lles menywod yn y Deyrnas Unedig.
Ar y diwedd, fe welwch ble gallwch fynd am gyngor a chefnogaeth ar ddefnyddio CEDAW a’r weithdrefn Protocol Dewisol, yn ogystal â rhestr o adnoddau a gwefannau defnyddiol all roi gwybodaeth fanylach i chi.
Trwy gydol y canllaw hwn, fe amlygir termau allweddol pob tro byddant yn ymddangos, a rhoddir esboniad pan y’i defnyddir gyntaf.
Mae’n gynnar iawn i ni allu asesu effaith gyffredinol y Protocol Dewisol, ond mae’r dystiolaeth o achosion hyd yn hyn yn awgrymu fod potensial iddo ategu mecanweithiau gwahaniaethu ar sail rhyw a hawliau dynol cenedlaethol a rhanbarthol presennol, a hybu effeithiolrwydd CEDAW i fenywod yn y Deyrnas Unedig.
Deddfwriaeth cydraddoldeb a hawliau dynol ym Mhrydain Fawr
Mae’r Rhan hwn yn rhoi cyflwyniad i chi i’r Confensiwn.
Cyn ystyried defnyddio Protocol Dewisol y CEDAW, bydd angen i chi edrych ar yr unioniadau domestig sydd ar gael yn y Deyrnas Unedig, a ddylai fod eich man galw cyntaf wrth geisio datrys unrhyw faterion yn ymwneud ag anghydraddoldeb rhwng y rhywiau. Ym Mhrydain Fawr,(1) mae’r unioniadau hyn yn cynnwys:
Deddf Cydraddoldeb 2010
O fis Hydref 2010 bydd y Ddeddf newydd hon yn corffori'r Ddeddf Gwahaniaethu ar sail Rhyw 1975 a’r Ddeddf Cyflog Cyfartal 1970. Dan y ddeddfwriaeth hon, mae gan unigolion yr hawl i beidio dioddef gwahaniaethu oherwydd eu rhyw, neu oherwydd beichiogrwydd a mamolaeth, mewn cyflogaeth ac o ran mynediad at a darpariaeth o nwyddau, gwasanaethau ac addysg. Mae’r Ddeddf Cydraddoldeb hefyd yn amddiffyn yn erbyn gwahaniaethu ar sail statws trawsrywiol, a gwahaniaethu o ganlyniad i gysylltiad ag unigolyn o grŵp wedi’i ddiogelu.(2) Gall unigolion sy’n teimlo y gwrthodwyd eu hawliau dan ddeddfwriaeth cydraddoldeb fynd â hawliad i dribiwnlys cyflogaeth neu lys sifil.(3)
Deddf Hawliau Dynol 1998
Daw’r Ddeddf hon, a ddaeth i rym yn y Deyrnas Unedig yn 2000, â’r rhan fwyaf o'r amddiffyniadau yng Nghonfensiwn Ewrop ar Hawliau Dynol i gyfraith y Deyrnas Unedig. Mae’n sefydlu’r hawliau a rhyddid sylfaenol y mae gan bob unigolyn yn y Deyrnas Unedig fynediad ato.(4) Rhaid i bob corff cyhoeddus (megis llysoedd, yr heddlu, llywodraethau lleol, ysbytai, ysgolion cyhoeddus, ac eraill) a chyrff eraill sy’n cyflawni swyddogaethau cyhoeddus gydymffurfio â’r hawliau hyn. Gall unigolion sy’n teimlo fod cyrff cyhoeddus wedi gwrthod eu hawliau dan y ddeddf fynd â’u hachosion i lysoedd domestig.(5) 

1
Mae’r adran hon yn trafod deddfwriaeth ym Mhrydain Fawr. Mae’r Ddeddf Hawliau Dynol yn weithredol ledled y Deyrnas Unedig, ond mae deddfwriaeth cydraddoldeb ar wahân yn bodoli yng Ngogledd Iwerddon. Am ragor o wybodaeth ewch i: www.equalityni.org
2
Am ragor o wybodaeth ar ddarpariaethau Deddf Cydraddoldeb 2010, gweler: http://www.equalityhumanrights.com/legislative-framework/equality-bill/ ac am gyngor ar gyflwyno achos yn defnyddio deddfwriaeth cydraddoldeb domestig, gweler: http://www.equalityhumanrights.com/your-rights/
3
Mae rhagor o wybodaeth ar fynd ag achos i dribiwnlys cyflogaeth neu lys sirol ar gael yn: http://www.equalityhumanrights.com/your-rights/ neu trwy ffonio’n llinell gymorth (gweler yr adran ‘Cysylltwch â ni’).
4
Am restr o’r hawliau hyn y mwy o wybodaeth ynglŷn â’r Ddeddf Hawliau Dynol, gweler: ttp://www.equalityhumanrights.com/human-rights/what-are-human-rights/the-human-rights-act/
Y Ddyletswydd Cydraddoldeb Rhywiol
Daeth y Ddyletswydd Cydraddoldeb Rhywiol (GED) i rym ym Mhrydain Fawr yn 2007, gan addasu’r Ddeddf Gwahaniaethu ar Sail Rhyw, fel bod yn rhaid i gyrff cyhoeddus dalu ‘sylw dyledus’ i’r angen i ddiddymu gwahaniaethu ac aflonyddu anghyfreithiol yn seiliedig ar ryw (yn cynnwys pobl trawsrywiol), a hyrwyddo cyfle cyfartal rhwng dynion a menywod. Gall y Comisiwn Cydraddoldeb a Hawliau Dynol asesu cydymffurfiad cyrff cyhoeddus â’r ddyletswydd, a gall unigolion a grwpiau herio awdurdod cyhoeddus mewn llys, trwy adolygiad barnwrol.(6) Wrth ysgrifennu, disgwylir y byddai’r GED yn cael ei amnewid am ddyletswydd newydd sengl, yn cwmpasu hil, anabledd, oed, cyfeiriadedd rhywiol a chrefydd neu gredo, yn ogystal â rhyw, o Ebrill 2011.(7)
Mae yna unioniadau domestig eraill ar gael i’w defnyddio ym Mhrydain Fawr nad ydynt yn ymwneud â gwahaniaethu ar sail rhyw neu hawliau dynol yn benodol; er enghraifft, os cewch brofiad o drais domestig, eich datrysiad domestig fyddai i wneud cais am orchymyn i gadw rhag ymyrryd (amddiffyn) yn eich llys Ynadon neu lys sirol lleol. Neu os ydych o’r farn fod penderfyniad awdurdod lleol parthed eich budd-dal tai neu les yn annheg, fe allai’ch datrysiad domestig fod i wneud cais am adolygiad barnwrol; hynny yw, i ofyn i farnwr adolygu cyfreithlondeb y penderfyniad. Gweler yr adran ‘Sut allwn ni helpu’ i weld ble i gael rhagor o gyngor ar hyn.
Os byddwch wedi disbyddu’r unioniadau domestig sydd ar gael i chi ac nad yw’r mater wedi ei ddatrys, neu os byddwch yn canfod nad oes unioniadau domestig ar gael i daclo problem benodol, neu fod oedi gormodol yn y broses o ddefnyddio unioniadau domestig, gallwch ystyried y Confensiwn CEDAW a sut mae’n berthnasol i chi.

5
Am ragor o wybodaeth ar ddefnyddio’r Ddeddf Hawliau Dynol, gweler:
http://www.equalityhumanrights.com/human-rights/using-your-human-rights/
6
Am ragor o wybodaeth ar orfodi’r ddyletswydd, yn cynnwys arweinlyfr gorfodaeth i unigolion, gweler: http://www.equalityhumanrights.com/advice-and-guidance/public-sector-duties/making-the-duties-work/
7
Am ragor ynglŷn â chynnydd ar y ddyletswydd cydraddoldeb sengl disgwyliedig, gweler:  HYPERLINK http://www.equalityhumanrights.com/advice-and-guidance/public-sector-duties/ 
http://www.equalityhumanrights.com/advice-and-guidance/public-sector-duties/the-new-public-sector-equality-duties/
Beth yw CEDAW?
Mabwysiadwyd y Confensiwn ar Ddiddymu Pob Math o Wahaniaethu yn erbyn Menywod (CEDAW) yn 1979 gan Gynulliad Cyffredinol y Cenhedloedd Unedig.
Fe gyfeirir ato’n gyffredinol fel y mesur rhyngwladol ar hawliau i fenywod. Mae’n diffinio beth yw gwahaniaethu yn erbyn menywod a merched(8) ac yn sefydlu fframwaith cynhwysfawr i daclo anghydraddoldeb ar sail rhyw, gan danlinellu sut y gall anghydraddoldeb yn un maes o fywyd menyw effeithio ar un arall.
Cipolwg ar Erthyglau CEDAW
Erthygl 1 – Diffiniad o Wahaniaethu
Mae gwahaniaethu yn erbyn menywod yn cynnwys unrhyw wahaniaeth, eithriad neu gyfyngiad a wneir ar sail rhyw sy’n effeithio ar fwynhad menywod o hawliau dynol, beth bynnag fo eu statws priodasol, ar sail gyfartal â dynion ym maes gwleidyddiaeth, economaidd, cymdeithasol, diwylliannol, sifil neu unrhyw faes arall.
Erthygl 2 – Dyletswydd Gwladwriaethau 
Rhaid i Wladwriaethau gymryd camau pendant i ddiddymu deddfau, polisïau ac ymarferion yn y fframwaith cyfreithiol cenedlaethol sy’n gwahaniaethu.


Esboniad o dermau allweddol
Confensiwn - mae confensiwn, a ddefnyddir yn gyfnewidiol â ‘cyfamod’ neu ‘gytundeb’ yn gytundeb rhwymol gyfreithiol rhwng gwladwriaethau.
Gwladwriaethau – adnabyddir y gwledydd hynny sy’n dilysu Confensiwn fel ‘Partïon Gwladwriaethol’.
Erthygl 3 - Cydraddoldeb
Mae'n ofynnol i wladwriaethau gymryd pob mesur priodol i gynnal cydraddoldeb menywod ym mhob maes o fywyd ar sail cydraddoldeb â dynion.
8
Ble byddwn yn cyfeirio at fenywod yn y cyhoeddiad, fe gymerir hyn i gynnwys merched hefyd, ble fo’n briodol.


Erthygl 4 – Mesurau arbennig dros dro
Caiff gwladwriaethau fabwysiadu mesurau arbennig dros dro i gyflymu cydraddoldeb i fenywod hyd nes y ceir cydraddoldeb de facto.
Erthygl 5 – Stereoteipio a rhagfarnau diwylliannol
Mae’n ofynnol i wladwriaethau gymryd mesurau priodol i ddiddymu stereoteipio, rhagfarnu ac arferion diwylliannol gwahaniaethol.
Erthygl 6 – Masnachu mewn pobl a phuteindra
Rhaid i wladwriaethau gymryd pob cam posibl i atal pob math o fasnachu mewn pobl ac ymelwa ar buteinio menywod.
Erthygl 7 – Bywyd gwleidyddol a chyhoeddus
Rhaid i wladwriaethau hyrwyddo hawliau cyfartal menywod i bleidleisio, dal swyddi cyhoeddus a chymryd rhan mewn cymdeithas sifil.
Erthygl 8 – Cymryd rhan ar lefel ryngwladol
Mae angen i lywodraethau sicrhau y caiff menywod weithio a chynrychioli eu llywodraethau ar lefel ryngwladol.
Erthygl 9 – Cenedligrwydd
Mae gan fenywod hawliau cyfartal â dynion i gael, newid neu gadw eu cenedligrwydd a chenedligrwydd eu plant.
Erthygl 10 – Addysg
Mae gan fenywod hawliau cyfartal â dynion mewn addysg, yn cynnwys mynediad cyfartal i ysgolion, hyfforddiant galwedigaethol, cwricwla ac adnoddau addysgiadol. Rhaid i wladwriaethau ddiddymu stereoteipiau o fenywod a dynion trwy adolygu deunyddiau ysgolion a dulliau dysgu.


Esboniad o dermau allweddol
Cydraddoldeb de facto – cydraddoldeb mewn gwirionedd, gan olygu cydraddoldeb hawliau, cyfleoedd a chyfrifoldebau (golyga cydraddoldeb de jure gydraddoldeb gerbron y gyfraith neu gydraddoldeb ffurfiol).
Erthygl 11 – Cyflogaeth
Rhaid i fenywod fwynhau’r un cyfleoedd a dynion mewn cyflogaeth, hyrwyddiad, hyfforddiant, nawdd cymdeithasol, amodau gwaith diogel, yn ogystal â’r hawl i iechyd atgynhyrchiol ac absenoldeb mamolaeth â thâl.
Erthygl 12 – Iechyd
Mae gan fenywod yr hawl i ofal iechyd, yn cynnwys gwasanaethau iechyd atgynhyrchiol.
Erthygl 13 – Buddion economaidd a chymdeithasol
Mae gan fenywod hawliau cyfartal i fudd-daliadau teuluol, benthyciadau banc a mathau eraill o gredyd ariannol. Rhaid caniatáu i fenywod gymryd rhan yn gyfartal a rhydd mewn gweithgareddau chwaraeon a hamdden.
Erthygl 14 – Menywod gwledig
Dylai gwladwriaethau weithredu i ddiddymu gwahaniaethu yn erbyn menywod mewn ardaloedd gwledig er mwyn iddynt allu cymryd rhan mewn ac elwa o ofal iechyd, addysg, nawdd cymdeithasol, cynllunio datblygiad ac ati ar sail gyfartal i ddynion.
Erthygl 15 – Cydraddoldeb gerbron y gyfraith
Dylid trin dynion a menywod yn gyfartal gerbron y gyfraith. Mae gan fenywod yr hawl i lunio cytundeb, fod yn berchen ar eiddo a dewis ble maent yn preswylio.
Erthygl 16 – Bywyd priodasol a theuluol
Mae gan fenywod hawliau cyfartal â dynion yn ystod priodas, yn cynnwys hawliau atgynhyrchiol, fel rheini ac mewn agweddau eraill o fywyd teuluol.
Erthyglau 17-24
Mae’r erthyglau hyn yn disgrifio cyfansoddiad a gweithdrefnau’r Pwyllgor CEDAW, y berthynas rhwng CEDAW a deddfwriaeth genedlaethol a rhyngwladol a’r oblygiad ar yr holl Wladwriaethau i gymryd y camau angenrheidiol i weithredu’r Confensiwn yn llawn.
Erthyglau 25-30 – Gweinyddu’r Confensiwn
Mae’r erthyglau hyn yn disgrifio’r gweithdrefnau gweinyddol cyffredinol sy’n ymwneud â gorfodi’r Confensiwn, ei gadarnhau a chofnodi neilltuad.
Adnabyddir gwledydd sydd wedi cadarnhau neu gytuno i’r Confensiwn fel Partïon Gwladwriaethol. Wedi iddynt gadarnhau neu gytuno i CEDAW, maent wedi eu rhwymo’n gyfreithiol i weithredu ei ddarpariaethau, er y caniateir i lywodraethau gofnodi neilltuadau, math o gymal ‘eithrio’, wrth gadarnhau.(9) Ym Mawrth 2010, roedd 186 o wledydd yn rhan o’r Confensiwn.
Fe lofnododd llywodraeth y Deyrnas Unedig y Confensiwn CEDAW ar 22 Gorffennaf 1981 a’i gadarnhau ar 7 Ebrill 1986.


Esboniad o dermau allweddol
Cadarnhau – pan fydd llywodraeth yn cadarnhau Confensiwn neu Gyfamod, mae’n cytuno i fod wedi ei rwymo’n gyfreithiol iddo.
Cytuno – mae cytuno yn broses ble mae gwlad yn cytuno i gael ei rhwymo gan gyfamod heb orfod ei llofnodi’n gyntaf.
Neilltuadau – pan fydd Parti Gwladwriaethol yn llofnodi neu’n dilysu cyfamod hawliau dynol, gall benderfynu cofnodi neilltuad, math o gymal ‘eithrio’ neu gafeat i’w dderbyniad o’r cyfamod. Gall gwladwriaethau gofnodi neilltuadau i erthyglau penodol CEDAW ar yr amod nad ydynt yn anghydnaws â gwrthrych a phwrpas y cyfamod hwnnw. Ni chaniateir neilltuadau i’r Protocol Dewisol, er bod erthygl 10 y Protocol yn caniatáu i lywodraeth ‘eithrio’ ei hun o’r weithdrefn ymchwiliad os byddant yn dewis gwneud. Nid yw llywodraeth y Deyrnas Unedig wedi arfer yr hawl hwn ac mae’n cydnabod cymhwysedd Pwyllgor CEDAW i gynnal ymchwiliadau.

Llofnodi – y cam cyntaf i gytuno i gael ei rwymo gan Gonfensiwn neu Gyfamod yw i Barti Gwladwriaethol lofnodi Confensiwn; y cam nesaf yw cadarnhau.

Mae rhai gwladwriaethau yn cofnodi neilltuadau i erthyglau penodol ar y sail nad ydynt yn gydnaws â chyfraith, traddodiad, crefydd neu ddiwylliant cenedlaethol, ond mae Pwyllgor CEDAW yn mynegi pryder yn rheolaidd ynglŷn â chofnodi neilltuadau, yn arbennig i erthyglau ble’r ystyrir ei fod yn groes i ‘amcan a phwrpas’ y Confensiwn, megis erthyglau 2 ac 16.
Fe gofnododd nifer o neilltuadau ar adeg cadarnhau ac mae’n dal i gynnal nifer o’r neilltuadau hyn, yn cynnwys parthed ei Diriogaethau Tramor.(10) Mae Pwyllgor CEDAW wedi galw am ddiddymu’r neilltuadau hyn.
Unwaith y bydd llywodraethau wedi cytuno i gael eu rhwymo gan CEDAW, mae’n ofynnol iddynt gyflwyno adroddiadau cyfnodol ar gynnydd pob 4 mlynedd i Bwyllgor CEDAW, corff sy’n cynnwys 23 o arbenigwyr ar faterion menywod o ledled y byd, ar gamau maent wedi cymryd i weithredu CEDAW a gwella sefyllfa menywod yn eu gwlad.
Mae aelodau’r Pwyllgor, sy’n cael eu hethol gan lywodraethau, yn gwasanaethu am dymor o bedair blynedd. Maent yn cwrdd tair gwaith y flwyddyn i arolygu’r adroddiadau cyfnodol a chyhoeddi argymhellion i lywodraethau unigol, a elwir yn arsylwadau casgliadol. Mae’r Pwyllgor hefyd yn gwneud Argymhellion Cyffredinol (11) ar unrhyw fater sy’n effeithio ar fenywod y creda y dylai llywodraethau neu Bartïon Gwladwriaethol ddelio â nhw. Mae argymhellion cyffredinol wedi delio ag amrywiaeth o faterion, yn cynnwys trais yn erbyn menywod, iechyd menywod, cyflog cyfartal a menywod mewn bywyd gwleidyddol.

Adroddiadau cyfnodol - yr adroddiadau a gyflwynir i Bartïon Gwladwriaethol gan bwyllgor CEDAW pob pedair blynedd wedi iddynt gytuno i gael eu rhwymo gan ei ddarpariaethau.
Pwyllgor CEDAW – corff arbenigol a sefydlwyd yn 1982 i fod yn gyfrifol am fonitro ac asesu cynnydd ar weithrediad y Confensiwn CEDAW gan Bartïon Gwladwriaethol. Mae gan y Pwyllgor 23 aelod sy’n gwasanaethu am dymor o bedair blynedd ac yn cael eu hethol gan Bartïon Gwladwriaethol.
Arsylwadau casgliadol – mae Pwyllgor CEDAW yn cyhoeddi arsylwadau ysgrifenedig yn dilyn ei gyfarfod â’r Parti Gwladwriaethol i ystyried ei adroddiad cyfnodol.
Argymhellion cyffredinol - o bryd i’w gilydd, mae Pwyllgor CEDAW yn cyhoeddi argymhellion sy’n darparu canllaw ar weithrediad erthygl neu thema benodol yng Nghonfensiwn CEDAW.
10 I weld rhestr lawn o neilltuadau llywodraeth y Deyrnas Unedig, gweler:
http://www.un.org/womenwatch/daw/cedaw/reservations-country.htm
11 Gellir darllen argymhellion cyffredinol y Pwyllgor CEDAW yn llawn yn:
http://www2.ohchr.org/english/bodies/cedaw/comments.htm
Egwyddorion CEDAW
Mae hyrwyddo ac amddiffyn hawliau dynol yng Nghonfensiwn CEDAW yn seiliedig ar dri phrif egwyddor:
Gwrth wahaniaethu
Cydraddoldeb gwirioneddol 
Rhwymedigaeth y wladwriaeth
Gyda’i gilydd, maent yn darparu fframwaith holistaidd i gyflawni hawliau menywod.
Gwrth wahaniaethu
Mae CEDAW yn ei gwneud yn ofynnol i lywodraethau gymryd camau tuag at sicrhau nad yw eu polisïau, deddfwriaeth, rhaglenni a gweithgareddau yn gwahaniaethu yn erbyn menywod. Mae diffiniad y Confensiwn o’r hyn sy’n gyfwerth â gwahaniaethu wedi ei sefydlu’n glir yn erthygl 1, gyda’r geiriad yn cwmpasu unrhyw beth sydd â’r ‘bwriad/pwrpas neu effaith o ddirymu, amharu neu wadu mwynhau o’u hawliau i fenywod’. Felly, hyd yn oed os nad yw cyfraith yn gwahaniaethu’n fwriadol (uniongyrchol) yn erbyn menywod, mae’n dal yn wahaniaethol os yw’n arwain at fethiant (anuniongyrchol) gan y fenyw i fwynhau neu arfer ei hawliau.
Er enghraifft, canfu’r llysoedd fod polisi cwmni a oedd yn ymddangos i fod yn ddiduedd o ran rhyw o ‘olaf i mewn cyntaf allan’ yn gwahaniaethu yn erbyn menywod, am nad oedd yn ystyried arferion recriwtio gwahaniaethol yn y gorffennol. Efallai nad oedd y cwmni yn bwriadu gwahaniaethu, ond am fod ganddo bolisi yn y gorffennol o beidio recriwtio menywod, menywod oedd y rhan fwyaf o’r ‘olaf i mewn’.(12)
Mae’r egwyddor o wrth wahaniaethu yn cwmpasu gweithredoedd actorion preifat a chyhoeddus - o unigolion, cymunedau, busnesau, sefydliadau - ond y Wladwriaeth sy’n gyfrifol am sicrhau nad yw gweithredoedd neu bolisïau actorion nad ydynt yn rhan o’r Wladwriaeth yn gwahaniaethu yn erbyn menywod.
Cydraddoldeb gwirioneddol
Mae cydraddoldeb gwirioneddol yn ei gwneud yn ofynnol i Wladwriaethau sicrhau cyfle, mynediad a chanlyniadau cyfartal. Mewn geiriau eraill, mae’r Confensiwn yn cydnabod nad yw menywod yn mwynhau’r un cyfleoedd a dynion a’i bod yn bosibl y bydd yn rhaid eu trin yn wahanol i ddynion er mwyn elwa’n gyfartal.
Er enghraifft, mewn rhai gwledydd fe allai trefniadau trafnidiaeth gyhoeddus ymddangos i fod yn ‘niwtral o ran rhyw’, ond mewn gwirionedd fe allant fod wedi eu cynllunio a threfnu yn seiliedig ar anghenion gweithwyr llawn amser. Mae menywod, yn enwedig y rhai gyda phlant ifanc, yn aml yn adrodd nad yw cynllun bysus neu amlder a llwybrau bysus y ddigonol i’w hanghenion. Mae menywod eraill yn adrodd teimlo’n anniogel wrth aros ger arhosfa bws gyda’r nos sydd heb ei oleuo’n ddigonol.

12 Achos wedi ei ddyfynnu ym Mhorth Gwybodaeth Tawelfor Asia IWRAW;
http://www.iwraw-ap.org/convention/doc/cedaw.pdf
Mae’r egwyddor o ‘gydraddoldeb gwirioneddol’ yn gofyn i’r Wladwriaeth weithredu i sicrhau fod menywod yn elwa’n gyfartal o fynediad at drafnidiaeth gyhoeddus ddiogel, cyfleus a fforddiadwy.(13) Gallai hyn alw am gyflwyno mesurau arbennig dros dro i sicrhau fod gwasanaethau i fenywod y unig, megis cynlluniau Trafnidiaeth Ddiogel i Fenywod, ar gael, gan glustnodi cyllid neu ddarparu cyllid arbennig. Mae’r Confensiwn yn egluro y dylid rhoi’r gorau i’r mesurau hyn unwaith y bydd y nod o gydraddoldeb gwirioneddol wedi ei gyflawni.
Mae’r cysyniad yn debyg i’r oblygiad ‘positif’ sydd bellach yn rhan o Ddyletswydd Cydraddoldeb Rhyw Prydain,(14) sy’n gofyn i gyrff cyhoeddus weithredu i hyrwyddo cydraddoldeb rhyw, ac nid dim ond osgoi gwahaniaethu.
Rhwymedigaeth y wladwriaeth
Mae’r Confensiwn yn gosod oblygiadau cyfreithiol ar Wladwriaethau i sicrhau cydraddoldeb de jure (deddfwriaethol) – trwy gyfreithiau a pholisïau – a chydraddoldeb de facto (gwirioneddol) – sylweddoliad ymarferol o gydraddoldeb mewn bywyd pob dydd. Ni all y wladwriaeth dynnu’n ôl o’r oblygiadau hyn unwaith y bydd wedi cytuno i gael ei ddal yn atebol am y lefelau cenedlaethol a rhyngwladol ar gyfer gweithredu CEDAW. Mae erthyglau 2-4 yn sefydlu oblygiadau cyffredinol y Wladwriaeth, tra bod erthyglau 5-16 yn darparu’r manylion a chyd-destun. Mae Argymhellion Cyffredinol y Pwyllgor CEDAW yn darparu esboniad pellach ar sut y dylid dehongli a gweithredu erthyglau penodol.

Mesurau arbennig dros dro – polisïau neu weithredoedd a gynlluniwyd i gyflymu gwelliant sefyllfa menywod i gyflawni eu cydraddoldeb â dynion ac i ddelio â’r newidiadau cymdeithasol, diwylliannol a strwythurol sydd eu hangen i unioni gwahaniaethu yn y gorffennol a phresennol (y cyfeirir ato weithiau fel gweithredu cadarnhaol).
Cydraddoldeb de facto – gwir gydraddoldeb, sef cydraddoldeb hawliau, cyfleoedd a chyfrifoldebau.
Golyga cydraddoldeb de jure gydraddoldeb gerbron y gyfraith neu gydraddoldeb ffurfiol.

13 Mae erthygl 14 (h) CEDAW yn gosod oblygiad ar Wladwriaethau i ddiddymu gwahaniaethu yn erbyn menywod mewn ardaloedd gwledig trwy sicrhau fod gan fenywod fynediad at drafnidiaeth. Mae’r Pwyllgor CEDAW hefyd wedi amlygu absenoldeb trafnidiaeth gyfleus a fforddiadwy fel rhwystr i fynediad at wasanaethau iechyd (Argymhelliad Cyffredinol Rhif 24).
14 A fydd yn cael ei amnewid yn Ebrill 2011 gan ddyletswydd integredig newydd i’r sector cyhoeddus dan Ddeddf Cydraddoldeb 2010.
Y Deyrnas Unedig a CEDAW
Mae yna ddehongliad cyffredin fod CEDAW yn fwy perthnasol i fenywod mewn gwledydd datblygol, gan fod gan fenywod mewn gwledydd datblygedig fel y Deyrnas Unedig fynediad at ystod o ddulliau o orfodi eu hawliau ar lefel leol neu genedlaethol fel arfer (gweler yr adran ‘Deddfwriaeth cydraddoldeb a hawliau dynol ym Mhrydain Fawr’).
Fodd bynnag, gall erthyglau ac egwyddorion CEDAW helpu pobl ym mhob gwlad i:
Ddeall a nodi gwahaniaethu ar sail rhyw, yn cynnwys y rhwystrau a rhagfarnau strwythurol hir sefydlog sy’n sylfaen i’r math hwn o anghydraddoldeb.
Dehongli a gweithredu deddfau, polisïau ac arferion cenedlaethol i sicrhau eu bod yn galluogi menywod i arfer eu hawliau a rhyddid yn llawn.
Cydnabod cyd-ddibyniaeth gwahanol hawliau i fenywod.
Trwy gadarnhau’r Confensiwn, mae’r llywodraeth yn cydnabod fod anghydraddoldeb a gwahaniaethu yn erbyn menywod yn bodoli yn y Deyrnas Unedig, ei fod yn barod i sefydlu mesurau penodol i ddelio â’r mater ac yn cytuno i'w ddal yn atebol ar lefel genedlaethol a rhyngwladol.

Rolau a chyfrifoldebau
1. Llywodraethau
Nid y mecanwaith cenedlaethol i fenywod (yn y Deyrnas Unedig, Swyddfa Cydraddoldeb y Llywodraeth) yw’r unig un sy’n gyfrifol am weithredu CEDAW. Mae gan holl asiantaethau’r llywodraeth, llywodraeth leol a seneddwyr rôl i’w chwarae yn sicrhau fod CEDAW a’r Protocol Dewisol yn cael ei hyrwyddo’n gyffredinol a bod digon o adnoddau ariannol a dynol ar gael i’w weithredu’n llawn ac effeithiol. Yn y Deyrnas Unedig, mae’r cyfrifoldeb hwn yn cael ei rhannu’n gyfartal â’r llywodraethau datganoledig yng Nghymru, yr Alban a Gogledd Iwerddon.
2. Sefydliadau hawliau dynol cenedlaethol
Rôl y Comisiwn Cydraddoldeb a Hawliau Dynol, fel Sefydliad Hawliau Dynol Cenedlaethol, yw i berswadio llywodraeth y Deyrnas Unedig i fodloni ei oblygiadau cydraddoldeb a hawliau dynol rhyngwladol, Ewropeaidd a domestig (15) ac i gau’r bwlch rhwng y darpariaethau cyfreithiol a sefydlir yn CEDAW a’u gweithrediad cadarn ar lefel leol a chenedlaethol yn y Deyrnas Unedig.(16) Mae gan y Comisiynau Hawliau Dynol yn yr Alban a Gogledd Iwerddon hefyd ymrwymiad i weithredu fel pont rhwng hawliau dynol cenedlaethol a rhyngwladol.(17)

15 Gweler adrannau 8 a 9 Deddf Cydraddoldeb 2006.
16 
Am fanylion ar rôl bosibl y Comisiwn o ran cefnogi cwynion a ddygwyd dan y weithdrefn Protocol Dewisol, gweler yr adran ‘Pwy ydyn ni a sut allwn ni helpu’.
17 
Ceir rhagor o fanylion am rôl a swyddogaeth Comisiwn Hawliau Dynol Gogledd Iwerddon a Chomisiwn Hawliau Dynol yr Alban yn: http://www.nihrc.org a http://www.scottishhumanrights.com yn y drefn honno.
3. Sefydliadau cymdeithas sifil
Mae sefydliadau’r sector gwirfoddol a chymdeithas sifil wedi chwarae ac yn parhau i chwarae rhan allweddol o ran gwireddu’r ymrwymiadau a sefydlwyd yn y Confensiwn.
Mae’r gofyniad ar Wladwriaethau i gyflwyno adroddiadau cyfnodol i Bwyllgor CEDAW yn gweithredu fel mecanwaith gorfodaeth i CEDAW. Bydd angen i Wladwriaethau ddangos sut y maent wedi gweithredu i ddelio â sylwadau casgliadol ac argymhellion cyffredinol y Pwyllgor, a gellir defnyddio craffu cyhoeddus i roi pwysau ar lywodraethau i wireddu eu hoblygiadau. Gall sefydliadau menywod gynhyrchu adroddiadau cysgodol i hysbysu’r Pwyllgor CEDAW am unrhyw fylchau neu wallau mewn adroddiadau swyddogol gan y llywodraeth.
Gall cymdeithas sifil ddefnyddio sylwadau casgliadol y Pwyllgor ar lefel sirol i ddal eu llywodraethau yn atebol ac i orfodi cyflymder newid.(18) Gall y sylwadau casgliadol hefyd fod yn ddefnyddiol wrth nodi achosion posibl i’w hystyried yn defnyddio gweithdrefnau’r Protocol Dewisol.

Adroddiadau cysgodol – adroddiadau a gynhyrchir gan sefydliadu menywod a chyrff statudol megis y Comisiwn Cydraddoldeb a Hawliau Dynol i bwysleisio’r prif fylchau a heriau yng ngweithrediad eu llywodraeth o CEDAW. Mae adroddiadau cysgodol yn helpu’r Pwyllgor CEDAW i werthuso perfformiad y llywodraeth.
18
Am ragor o wybodaeth ar sut mae sefydliadau menywod mewn gwledydd eraill wedi defnyddio adroddiadau cysgodol, sylwadau casgliadol a mecanweithiau eraill CEDAW i hyrwyddo hawliau menywod, ewch i: http://www.womankind.org.uk/cedaw30.html; i ganfod mwy am waith Canolfan Adnoddau Menywod y Deyrnas Unedig a’i aelodau i hyrwyddo gweithrediad CEDAW yn y Deyrnas Unedig, gweler yr adran ‘Rhagor o wybodaeth’.
Beth yw’r Protocol Dewisol?
Mae’r Protocol Dewisol (PD) yn gyfamod unigol gafodd ei fabwysiadu gan Gynulliad Cyffredinol y Cenhedloedd Unedig yn 1999 ac a ddaeth i rym ar 22 Rhagfyr 2000. Fe’i cyflwynwyd wedi ymgyrchu am o flynyddoedd gan fudiad rhyngwladol y menywod i ddelio â’r diffyg mecanwaith cwynion ar gyfer hawliau sydd wedi eu diogelu gan Gonfensiwn CEDAW.
Mae cyflwyniad y Protocol Dewisol yn gosod CEDAW ar sail gyfartal ag arfau hawliau dynol rhyngwladol eraill, yn cynnwys y Cyfamod Rhyngwladol ar Hawliau Sifil a Gwleidyddol, y Confensiwn ar Ddiddymu Pob Math o Wahaniaethu ar Sail Hil, y Confensiwn yn erbyn Artaith a Mathau eraill o Driniaeth neu Gosbi Creulon, Annynol neu Ddiraddiol, y Confensiwn ar Hawliau Unigolion ag Anabledd(19) ac, yn fwyaf diweddar, y Confensiwn Rhyngwladol ar Hawliau Economaidd, Cymdeithasol a Diwylliannol, sydd oll â gweithdrefnau cwynion.
Nid yw’r PD yn creu hawliau newydd, ond mae’n ceisio cryfhau gweithrediad y Confensiwn CEDAW trwy sefydlu dau fesur atodol – y weithdrefn cyfathrebu a’r weithdrefn ymchwilio – i ddelio â throseddau yn erbyn hawliau menywod a merched:

Cyfamod – mae cyfamod yn cael ei ddefnyddio yn gyfnewidiol â ‘confensiwn’ neu ‘gytundeb’ ac yn gytundeb rhwymol gyfreithiol rhwng Gwladwriaethau.
Mae’r weithdrefn cyfathrebu yn rhoi'r hawl i fenywod neu grwpiau o fenywod unigol gwyno i Bwyllgor CEDAW am droseddau yn erbyn hawliau yn y Confensiwn.

19 
Mae’n canllaw ar Gonfensiwn y Cenhedloedd Unedig ar Hawliau Pobl ag Anableddau ar gael yn: http://www.equalityhumanrights.com/human-rights/a-guide-to-the-un-disability-convention/
Mae’r weithdrefn ymchwiliad yn galluogi’r Pwyllgor i ymchwilio i droseddau difrifol neu systematig yn erbyn hawliau menywod mewn unrhyw wlad.
Dim ond llywodraeth sydd eisoes wedi cadarnhau CEDAW all gytuno i gael eu rhwymo gan y PD. Fe allant ddewis ‘eithrio’ o’r weithdrefn ymchwiliad, ond ni allant gofnodi neilltuadau i’r PD. Fodd bynnag, ni ellir herio hawliau y mae llywodraeth wedi eu neilltuo dan y Confensiwn CEDAW dan y PD.
Mae 99 o Wladwriaethau wedi cadarnhau’r PD hyd yn hyn, ond prin iawn yw’r defnydd ohono o hyd. O Fawrth 2010, roedd y Pwyllgor wedi dyfarnu ar 13 gohebiaeth unigol ac wedi cwblhau un ymchwiliad i herwgipio a lladd menywod yn Ciudad Juarez, Mecsico. Mae’r Pwyllgor CEDAW yn awyddus i annog unigolion a grwpiau i gyflwyno achosion newydd.
Y Deyrnas Unedig a’r Protocol Dewisol
Mae llywodraeth y Deyrnas Unedig wedi cytuno i’r PD ers 17 Rhagfyr 2004 ac fe ddaeth i rym ar 17 Mawrth 2005. Dim ond dwy weithdrefn Protocol Dewisol cyfamod hawliau dynol rhyngwladol sydd wedi eu llofnodi neu gadarnhau gan lywodraeth y Deyrnas Unedig hyd yn hyn: rhai CEDAW a’r Confensiwn ar Hawliau Unigolion ag Anabledd.(20)

Yn ogystal, mae Llys Hawliau Dynol Ewrop yn archwilio cwynion yn honni troseddau yn erbyn hawliau sifil a gwleidyddol a sefydlir yn y Confensiwn Ewropeaidd ar Hawliau Dynol.
Ar y cyfan, mae gan y Deyrnas Unedig fecanwaith hawliau dynol a chydraddoldeb cadarn (gweler yr adran ‘Cydraddoldeb a Hawliau Dynol ym Mhrydain Fawr’). Golyga hyn y dylai fod yn bosibl, mewn sawl achos, i ddatrys unrhyw honiadau ar lefel ddomestig. Ond fel y nododd Pwyllgor CEDAW yn ei sylwadau casgliadol i bedwerydd a phumed adroddiad cyfnodol llywodraeth y Deyrnas Unedig yn 2008, mae nifer o fylchau yng ngweithrediad y Deyrnas Unedig o CEDAW sydd angen eu taclo o hyd.(21)
Mae hefyd yn werth cofio fod CEDAW yn canolbwyntio ar hawliau menywod yn unig. Mae’n adeiladu ar rai o’r egwyddorion hawliau dynol a ddiogelir yn y Ddeddf Hawliau Dynol a Chonfensiwn Ewrop ar Hawliau Dynol, gan ddatblygu darlun cynhwysfawr a lliwgar o gydraddoldeb rhyw.

20 
Fe gadarnhaodd llywodraeth y Deyrnas Unedig y Confensiwn ar Hawliau Unigolion ag Anabledd ar 8 Mehefin 2009 a chadarnhau ei Brotocol Dewisol ar 7 Awst 2009.
21 
Yn 2008, fe fynegodd y Pwyllgor CEDAW ei bryderon ynghylch nifer o faterion cydraddoldeb rhyw yn y Deyrnas Unedig, yn cynnwys stereoteipiau ac arferion diwylliannol negyddol, trais yn erbyn menywod a phriodasau gorfodol, masnachu mewn pobl, menywod mewn bywyd gwleidyddol a cyhoeddus, gwahaniaethu galwedigaethol a’r bwlch cyflog rhwng y rhywiau, a sefyllfaoedd grwpiau o fenywod sy’n agored i niwed megis menywod Sipsi a Theithwyr a mewnfudwyr.
Gweithdrefn cyfathrebu neu ymchwiliad: pa un ddylwn i ddefnyddio?
Mae’r gweithdrefnau cyfathrebu ac ymchwiliad yn galluogi’r Pwyllgor CEDAW i ystyried a chyhoeddi argymhellion i’r llywodraeth genedlaethol i ddelio â throseddau yn erbyn hawliau menywod ac i gryfhau ei weithrediad o CEDAW ar lefel gwlad.
Y weithdrefn cyfathrebu a ddefnyddiwyd fwyaf hyd yn hyn, am ei fod yn caniatáu i’r Pwyllgor ystyried cwynion unigol. Ar y llaw arall, mae’r weithdrefn gwynion yn cynnig modd o ddelio â throseddau mwy cyffredin, systematig yn erbyn hawliau menywod neu gellir ei ddefnyddio ble nad yw unigolion neu grwpiau yn gallu cyflwyno hawliad oherwydd pryderon am ddial.
Mae’n bwysig ystyried yr unioniadau posibl sydd ar gael dan bob mecanwaith cyn penderfynu pa un yw’r mwyaf priodol i’w ddefnyddio.(22) Mae unioniadau posibl dan y weithdrefn cyfathrebu yn cynnwys:
Camau dros dro i ddiweddu troseddau parhaus.
Iawndal i’r achwynydd.
Gorfodi dyfarniadau llys domestig.
22 
Gellir gweld esiampl o ffurflen i gyflwyno cyfathrebiad i’r Pwyllgor CEDAW yn: http://www.un.org/womenwatch/daw/cedaw/opmodelform.html
Ond gall achosion unigol hefyd gael oblygiadau lles y cyhoedd ehangach ac fe all y Pwyllgor, mewn achosion o’r fath, hefyd argymell:
Arolwg o ddeddfau a pholisïau a amheuir yn yr achos ac/neu gyflwyno deddfau newydd.
Mabwysiadu mesurau arbennig dros dro.
Creu gwasanaethau cefnogaeth perthnasol i ddioddefwyr troseddau.
Datblygu canllawiau neu bolisïau i atal troseddau pellach rhag digwydd yn y dyfodol.
Dan weithdrefn ymchwilio, gall y Pwyllgor wneud argymhellion llawer mwy pellgyrhaeddol, megis:
Creu cynllun gweithredu i roi argymhellion y Pwyllgor ar waith, yn cynnwys dyrannu cyllideb.
Arolwg cyffredinol neu addasu cyfreithiau sy’n anghyson â darpariaethau’r Confensiwn.
Datblygu rhaglenni i gynorthwyo menywod ac atal ailadrodd troseddau tebyg.
Meithrin gallu gweinyddiaethau llywodraeth.
Condemnio a chosbi gweithredoedd a pholisïau actorion preifat neu di-Wladwriaethol.

Sefydliadau anllywodraethol (NGO) – sefydliadau sy’n gweithredu’n annibynnol o’r llywodraeth.
Mae’n bosibl i’r Pwyllgor ystyried cyfathrebiad gan unigolyn a chynnal ymchwiliad yn seiliedig ar yr un dystiolaeth. Er enghraifft, gallai unigolyn sydd â phrofiad o drais domestig gyflwyno cais i geisio iawndal gan y Wladwriaeth am ei fethiant i'w diogelu rhag y trais; ar yr un pryd fe allai sefydliadau anllywodraethol (NGO) yn ei gwlad anfon tystiolaeth i’r Pwyllgor ar fethiant systematig y Wladwriaeth i ddiogelu menywod yn fwy cyffredinol rhag trais domestig a allai ysgogi gweithdrefn ymchwiliad.(23)
Dylech ystyried y materion hyn i gyd wrth benderfynu ar ba weithdrefn i ddefnyddio. Cofiwch o ganlyniad i fodolaeth unioniadau eraill yn y Deyrnas Unedig, a natur y troseddau allai ddigwydd yma, gan amlaf mae’n llawer mwy tebygol mai’r weithdrefn cyfathrebu fyddai’r dewis mwyaf perthnasol.

Mae cyhoeddiad yr IWRAW, ‘Our Rights Are Not Optional’, yn cynnig dadansoddiad llawer manylach o fanteision ac anfanteision y ddwy weithdrefn – gweler yr adran ‘Rhagor o wybodaeth’ am fanylion.
Pa feini prawf derbynioldeb sydd angen i mi eu bodloni?
Cyn mynd ymhellach, mae'n bwysig sicrhau fod yr achos yr hoffech gyflwyno yn bodloni’r meini prawf derbynioldeb caeth a sefydlir yn y PD.
Gweithdrefn cyfathrebu
Mae gweithdrefn cyfathrebu’r PD yn caniatáu i unigolion neu grwpiau ddeisebu’r Cenhedloedd Unedig pan:
Mae’r holl unioniadau domestig sydd ar gael wedi eu disbyddu (oni bai fod yr unioniadau sydd ar gael yn aneffeithiol neu ag oedi afresymol).
Mae’r cwyn yn gydnaws â darpariaethau’r Confensiwn.
Gellir profi cyhuddiadau’r achwynydd.
Mae’r cwyn yn ymwneud â digwyddiad a gododd wedi i’r Parti Gwladwriaethol gadarnhau’r PD (17 Rhagfyr 2004 yn achos y Deyrnas Unedig).
Roedd yr achwynydd dan awdurdodaeth y Parti Gwladwriaethol pan ddigwyddodd y drosedd.(24)
Nid yw’r un mater yn cael neu eisoes wedi ei archwilio gan Bwyllgor CEDAW y Cenhedloedd Unedig (gall yr achos fod ynglŷn â’r un mater neu faterion tebyg â rhai a ystyriwyd yn flaenorol gan y Pwyllgor, ond ni ellir cyflwyno'r un achos fwy nag unwaith).
 

Esboniad o dermau allweddol
Achwynydd – unigolyn sy’n cyflwyno cwyn mewn gweithred neu achos cyfreithiol
Awdurdodaeth – yr awdurdod ymarferol a roddir i gorff a sefydlwyd yn gyfreithiol i wneud datganiadau ar faterion cyfreithiol ac i weinyddu cyfiawnder o fewn maes diffiniedig o gyfrifoldeb
Bydd disbyddu unioniadau domestig mewn cyd-destun Prydain Fawr yn ddibynnol ar natur y toriad/trosedd honedig, ac fe all amrywio yn ôl p’un a ddigwyddodd yng Nghymru, Lloegr neu’r Alban. Dylai achwynwyr fod wedi dilyn yr unioniadau domestig sydd ar gael ac yn effeithiol i ddelio â’u cwyn (gweler yr adran ‘Deddfwriaeth cydraddoldeb a hawliau dynol ym Mhrydain Fawr’).

Noder os yw unigolyn neu grŵp yn cael ei gynrychioli gan sefydliad neu unigolyn arall, nad oes angen i’r unigolyn neu sefydliad fod dan awdurdodaeth y Parti Gwladwriaethol.
Gallai hyn olygu fod apêl i’r Llys Goruchaf naill ai wedi ei wrthod neu nacau, neu’n sicr o fethu oherwydd cynsail cyfreithiol. Gallai olygu fod cwyn wedi ei ddisbyddu mewn tribiwnlys cyflogaeth neu ar lefel llys sirol, neu nad oedd unioniad domestig ar gael i ddatrys y cwyn. Gall fod ‘amgylchiadau arbennig’ ble gallai’r gofyniad gael ei hepgor (er enghraifft, oedi gormodol yn y broses gyfreithiol; diffyg mynediad at gymorth cyfreithiol), ond mae hyn yn brin iawn. Nid oes rhaid i achwynydd fod wedi mynd â’r achos i lefel Ewropeaidd cyn gweithredu dan y Protocol Dewisol.
Gweithdrefn ymchwiliad 
Wrth benderfynu i ddod ag ymchwiliad, mae’r Pwyllgor angen derbyn gwybodaeth ddibynadwy y digwyddodd trosedd ‘ddifrifol’ neu ‘systematig’. Gellir dehongli difrifol i olygu troseddau yn erbyn hawl i fyw a chyfanrwydd unigolyn(25) a golyga systematig unrhyw droseddau sy’n gyffredin neu wedi eu cyflawni yn rhan o bolisi neu gynllun.
Nid oes rhaid i’r Pwyllgor aros i dderbyn cais am ymchwiliad, ond gall benderfynu cychwyn un pryd bynnag y daw gwybodaeth ddibynadwy yn awgrymu bodolaeth troseddau difrifol neu systematig i’w sylw. Golyga ‘dibynadwy’ wybodaeth ddibynadwy neu gredadwy - gallai hyn fod yn amlwg o adroddiadau NGO, adroddiadau yn y wasg neu trwy wybodaeth gan asiantaethau eraill y Cenhedloedd Unedig.


Esboniad o dermau allweddol
Llys Goruchaf – y llys apêl terfynol ar gyfer achosion sifil yn y Deyrnas Unedig.
Cynsail cyfreithiol - mae cynsail neu awdurdod yn achos cyfreithiol i sefydlu egwyddor neu reol y mae llys neu gorff barnwrol arall yn mabwysiadu wrth benderfynu ar achosion dilynol gyda materion neu ffeithiau tebyg.
Tribiwnlysoedd cyflogaeth – cyrff barnwrol annibynnol sy’n pennu anghydfodau rhwng cyflogwyr a chyflogeion dros hawliau cyflogaeth.
Llysoedd sirol – (neu lysoedd mân ddyledion) yn delio â materion sifil megis dyled, anaf personol, ysgariad neu faterion mabwysiadu ac anghydfodau tai.
Bydd y Pwyllgor yn ceisio sicrhau cydweithrediad y Parti Gwladwriaethol, ond gall gynnal ymchwiliad heb ei ganiatâd. Fodd bynnag, er mwyn i’r Pwyllgor gyflawni ymweliad â’r wlad i ymchwilio i droseddau, rhaid cael caniatâd y Wladwriaeth.

Mewn cyfraith hawliau dynol, cyfeiria cyfanrwydd unigolyn at barch tuag at les corfforol ac emosiynol unigolyn. Yng nghyd-destun CEDAW, byddai enghraifft o drosedd yn erbyn cyfanrwydd unigolyn yn achos o drais neu fathau eraill o ymosodiadau rhywiol yn erbyn y fenyw.
Ystyriaethau allweddol eraill cyn defnyddio’r Protocol Dewisol?
Mae gan y Protocol Dewisol y potensial i fod yn arf ddefnyddiol iawn i eiriolwyr hawliau dynol, ond mae’n bwysig bod yn ymwybodol o’i gryfderau a’i wendidau.
Ar y llaw arall, gall y PD gynnig:
Posibiliad arall, ynghyd ag arfau hawliau dynol cenedlaethol a rhanbarthol, i fenywod hawlio ac unioni eu hawliau.
Mecanwaith sydd angen i lywodraethau nodi a diddymu deddfau a pholisïau gwahaniaethol presennol ac i weithredu darpariaethau CEDAW yn llawn.
Mecanwaith all gael effaith yn nhermau unioniadau a gynigir i’r unigolyn y troseddwyd yn ei herbyn, yn ogystal ag oblygiadau i fenywod eraill trwy ddylanwadu ar newidiadau mewn polisi ac ymarfer llywodraeth.
Cyfle i egluro cwmpas a dehongliad o hawliau o fewn CEDAW ac i ddatblygu safonau parthed hawliau menywod a fydd o fudd i fenywod yn yr hirdymor.
Craffu ar lefel ryngwladol all fod yn ddefnyddiol iawn i godi ymwybyddiaeth a byddino cymdeithas sifil i ddal llywodraeth yn atebol ar lefel genedlaethol a lleol. Byddai’r cyhoeddusrwydd anochel ynghylch canfyddiad croes gan y Pwyllgor yn cael effaith rymus ar y llywodraeth, gan ysgogi gweithredu.
Modd o hyrwyddo gwell cydlyniad polisïau i ddelio â gwahaniaethu yn erbyn menywod ledled llywodraeth.
Ond mae hefyd werth cofio: 


Nid yw argymhellion a wneir gan y Pwyllgor yn rhwymol gyfreithiol, er bod arbenigwyr cyfreithiol yn cytuno fod argymhellion o’r natur hwn yn awdurdodol ac yn gosod rhywfaint o orfodaeth ar lywodraethau i’w gweithredu. Bydd yr argymhellion yn ddibynnol ar barodrwydd llywodraethau i’w gweithredu ac ymdrechion eiriolwyr hawliau dynol i ddefnyddio eu penderfyniadau yn eu gwaith parhaus.
Gall y broses fod yn faith – mae gan y llywodraeth chwe mis i ymateb i ohebiaeth gyda’i ddadleuon ynglŷn â p’un a yw’r meini prawf derbynioldeb wedi eu bodloni a rhinweddau’r cais. Os yw’r Pwyllgor CEDAW yn gwahodd y Wladwriaeth ac/neu’r hawliwr i ddarparu tystiolaeth neu wybodaeth bellach fe all y broses gymryd llawer hirach. Mae achosion a ddaeth i law hyd yn hyn wedi cymryd, ar gyfartaledd, rhwng 1-2 flynedd o’r hawliad cyntaf i’r dyddiad pan gyhoeddwyd casgliadau’r Pwyllgor.
Nid yw’r Pwyllgor yn Llys Apêl, felly ni all orfodi partïon llywodraethol i wrthdroi penderfyniadau a wnaed mewn llysoedd domestig neu ranbarthol. Fodd bynnag, gall y llywodraeth ddeddfu i ddymchwelyd unrhyw benderfyniadau o’r fath a ganfuwyd i fod yn anghydnaws â CEDAW yn hwyrach.
Mae pwyntiau eraill i’w hystyried cyn mynd ymlaen â chŵyn yn cynnwys:
Ystyriaethau moesegol – Dylai buddiannau gorau’r unigolyn gael blaenoriaeth dros bob ffactor arall yn effeithio ar eich penderfyniad i ddod ag achos gerbron y Pwyllgor CEDAW. Ystyriwch yr unioniadau domestig, rhanbarthol a rhyngwladol sydd ar gael a dewis yr opsiwn sydd fwyaf llesol i chi neu, os ydych yn grŵp yn gweithredu ar ran unigolyn neu unigolion, er lles y fenyw neu fenywod dan sylw. Os ydych yn sefydliad yn cynnig cynrychioli menyw neu grŵp o fenywod, rhaid i chi ddarparu’r Pwyllgor â phrawf o’u caniatâd gwybodus.
Ystyriaethau cyfreithiol – Er mwyn sicrhau fod eich achos yn briodol, cysylltwch ag NGOs lleol a chenedlaethol, cyfreithwyr a’r Comisiwn Cydraddoldeb a Hawliau Dynol i drafod risgiau ac enillion posibl dod ag achos gerbron y Pwyllgor CEDAW. Ystyried pob un o’ch opsiynau, er enghraifft, y Confensiwn Ewropeaidd ar Hawliau Dynol neu hyd yn oed arfau hawliau dynol rhyngwladol eraill (noder mai dim ond un cwyn allwch chi gyflwyno ar yr un mater gydag un corff cyfamod ar unwaith), yn ogystal ag achosion domestig eraill allai fod yn fwy priodol ar gyfer y mecanwaith hwn. Er nad oes unrhyw oblygiad arnoch chi/eich sefydliad i geisio cyngor cyfreithiol cyn cyflwyno achos, fe’ch cynghorir yn gryf i gyflwyno achosion sydd wedi eu profi’n briodol a’u hategu gan ddadleuon cyfreithiol cadarn i sicrhau y bydd y Pwyllgor yn ystyried eich achos (gweler yr adran ‘Pwy ydyn ni a sut allwn ni helpu’).
Cyllid – Ni chodir tâl am ddod ag achos gerbron y Pwyllgor CEDAW, ond mae’n debygol y bydd rhywfaint o oblygiadau ariannol yn nhermau unrhyw weithgareddau codi ymwybyddiaeth yr hoffech eu cyflawni i roi sylw i’ch achos, neu i drefnu a chynnal cyfarfodydd ag eiriolwyr eraill.
Amser – Sicrhewch fod gennych ddigon o amser i ddod ag achos gerbron y Pwyllgor. Rhowch amser o’r neilltu i gael cefnogaeth ac eiriolaeth a chyflwyno sylwadau er mwyn sicrhau fod gennych achos cyfreithiol cadarn.
Cynghreiriaid – ystyriwch pwy yw’ch cynghreiriaid ac ymgynghori â nhw i gael eu barn ar sut i ddefnyddio’r PD yn effeithiol. Gallai hyn gynnwys cyfreithwyr hawliau dynol a sefydliadau megis y Comisiwn Cydraddoldeb a Hawliau Dynol, Comisiwn Hawliau Dynol yr Alban neu Gomisiwn Cydraddoldeb Gogledd Iwerddon, NGOs lleol a chenedlaethol a seneddwyr cefnogol. Mae hefyd werth creu cyswllt â menywod/sefydliadau mewn gwledydd eraill gan y gallai fod cyfleoedd i fanteisio ar eu sgiliau, profiad a gwybodaeth o’r PD.(26)
Cyhoeddusrwydd – Mae hyrwyddo ymwybyddiaeth o’r achos ac unrhyw oblygiadau ehangach posibl ar gyfer gweithdrefnau a deddfwriaeth ddomestig yn gyfle da i wella dealltwriaeth y cyhoedd o arfau rhyngwladol megis CEDAW a’i Brotocol Dewisol. Tra’n paratoi ar gyfer eich achos, efallai yr hoffech ddatblygu strategaeth cyfryngau ac addysg gyhoeddus. Os ydych yn unigolyn sy’n cyflwyno achos, efallai yr hoffech geisio cefnogaeth gan y Comisiwn Cydraddoldeb a Hawliau Dynol neu NGO i’ch helpu i gael sylw i’ch achos. Os ydych yn sefydliad sy’n cynrychioli unigolyn neu grŵp o fenywod, cofiwch drafod yn gyntaf â’r fenyw neu fenywod p’un a oes gwybodaeth na ddylid ei ddatgelu yn eich gwaith i hyrwyddo’r achos.

Mae gan grŵp Gwylio Gweithredu Hawliau Dynol Rhyngwladol Tawelfor Asia (gweler yr adran ‘Rhagor o wybodaeth’), er enghraifft, gysylltiadau cryf â sefydliadau menywod ledled y byd ac mae wedi datblygu nifer o adnoddau ac offer i’w helpu i geisio eu hawliau dan CEDAW.
Sut ydw i’n gwneud cwyn yn defnyddio’r Protocol Dewisol?
Gweithdrefn cyfathrebu
Rhaid cyflwyno pob cwyn dan y weithdrefn cyfathrebu yn ysgrifenedig i Bwyllgor CEDAW. Gellir eu cyflwyno yn unrhyw un o chwe iaith swyddogol y Cenhedloedd Unedig (Saesneg, Ffrangeg, Sbaeneg, Tsieineeg, Arabeg a Rwsieg).
Gall menyw y troseddwyd yn erbyn ei hawliau dan CEDAW gyflwyno cyfathrebiad yn uniongyrchol, neu gall unigolion neu grwpiau eraill ei gyflwyno ‘ar ran' yr achwynwyr. Rydym yn eich cynghori’n gryf cyn cyflwyno, eich bod yn ceisio cyngor arbenigwr ar gyfraith hawliau dynol rhyngwladol. Bydd hyn yn eich helpu i gyflwyno achos sydd wedi ei gefnogi a’i ategu gan ddadleuon cyfreithiol cadarn, a bydd yn helpu sicrhau y bydd y Pwyllgor yn ystyried eich achos (gweler yr adran ‘Pwy ydyn ni a sut allwn ni helpu’).
Rhaid i’r cwyn ddelio â phob un o’r meini prawf derbynioldeb a dylai ddarparu’r Pwyllgor â’r ffeithiau perthnasol, yn cynnwys unrhyw ddogfennaeth ategol, gan ddynodi pa ddarpariaethau o’r Confensiwn yr ydych yn honni y troseddwyd yn eu herbyn.
Mae’r Pwyllgor CEDAW yn darparu enghraifft o ffurflen gyfathrebu i’w chwblhau wrth gyflwyno cwyn i’w ystyried, sydd ar gael o: http://www2.ohchr.org/english/law/cedaw-one.htm
Dylid anfon ffurflenni wedi eu cwblhau at y cyfeiriad canlynol:
Y Pwyllgor CEDAW
Swyddfa’r Uwch Gomisiynydd ar gyfer Hawliau Dynol
Swyddfa’r Cenhedloedd Unedig yn Genefa
1211 Genefa 10, Swistir
E-bost: tb-petitions@ohchr.org
Ffacs: (yn arbennig ar gyfer materion brys)
+41 22 917 9022
Ffôn: +41 22 917 1234
Gweithdrefn ymchwiliad 
Mae gan unigolion ac/neu NGOs hawl i gyflwyno tystiolaeth er mwyn ‘ysgogi’ gweithdrefn ymchwiliad. Rhaid pennu fod y dystiolaeth yn ‘ddibynadwy’ neu gredadwy, gyda thystiolaeth i’w gefnogi, yn ddelfrydol wedi ei ategu gan ffynonellau eraill.
Nid oes unrhyw gyfyngiadau ar ba ffurf y gellir derbyn yr wybodaeth, hynny yw, gall fod yn ysgrifenedig neu lafar ac wedi ei gyflwyno gan unigolyn neu grŵp, waeth beth yw’r berthynas i’r drosedd neu lywodraeth dan sylw; nid oes cyfyngiadau ar y ffynonellau gwybodaeth y gellir eu cyflwyno ychwaith – fe allai hyn gynnwys unrhyw beth o dystiolaeth bersonol i erthyglau cyfryngau, recordiadau fideo ac adroddiadau NGO.(27)
Dylid anfon tystiolaeth ar gyfer gweithdrefnau ymchwiliad at yr un cyfeiriad â’r weithdrefn cyfathrebu (gweler uchod), yn cynnwys gwybodaeth ynglŷn â chyflwyniad yr awdur neu awduron (gallwch fod yn anhysbys, ond mae darparu enw a manylion cyswllt yr awdur yn helpu cyflymu’r broses ac yn galluogi’r Pwyllgor i wirio dibynadwyedd yr hawliad). Noder y gall y Pwyllgor barhau i dderbyn gwybodaeth, cyn belled â’i fod yn gywir a dibynadwy, wedi i NGO neu unigolyn gyflwyno gwybodaeth gychwynnol.
Yn olaf, gwnewch yn siŵr eich bod yn nodi p’un a ydych yn cyflwyno gwybodaeth ar gyfer cyfathrebiad neu ymchwiliad!

Mae Cyhoeddiad IWRAW Tawelfor Asia, ‘Our Rights are not Optional’ (gweler yr adran ‘Rhagor o wybodaeth’ am fanylion) yn cynnwys canllawiau defnyddiol ar gyfer cyflwyno gwybodaeth dan y gweithdrefnau ymchwiliad a chyfathrebu. Mae'n werth arolygu’r rhain cyn cyflwyno’ch gwybodaeth.
Beth sy’n digwydd nesaf?
Gweithdrefn cyfathrebu
Mae’r Pwyllgor CEDAW yn anfon manylion yr hawliad at lywodraeth y Deyrnas Unedig ac yna bydd ganddynt chwe mis i ymateb â’u dadleuon ynglŷn â p’un a fodlonwyd y meini prawf derbynioldeb a rhinweddau’r cais. Ar y cam hwn, os yw’n ystyried ei fod yn angenrheidiol, gall y Pwyllgor hefyd wneud cais i gyflwyno mesurau dros dro i amddiffyn yr unigolyn neu grŵp o unigolion tra’i fod yn arolygu’r cyfathrebiad.
Yna bydd gweithgor o’r Pwyllgor CEDAW yn arolygu’r holl wybodaeth a ddarparwyd gan awdur y cyfathrebiad a’r llywodraeth mewn cyfarfodydd caeedig. Awgryma rheolau gweithdrefn y Pwyllgor y gallai ofyn am wybodaeth atodol gan awdur y cyfathrebiad ac/neu y llywodraeth a cheisio gwybodaeth gan ffynonellau’r Cenhedloedd Unedig neu ‘gyrff eraill’, megis cyrff hawliau dynol rhanbarthol a chenedlaethol a ffynonellau anllywodraethol eraill.
Yn seiliedig ar eu harolwg o’r holl wybodaeth a ddarparwyd gan y ddwy ochr, bydd y Pwyllgor yn mabwysiadu ‘barnau ac argymhellion’ i benderfynu p’un a gafwyd trosedd, ac os felly, yn nodi’r camau y mae’n rhaid eu cymryd i ddarparu unioniad. Fe anfonir y ‘barnau ac argymhellion' hyn at awdur y cyfathrebiad a’r llywodraeth, eu cyhoeddi yn adroddiad blynyddol y Pwyllgor a’u cyhoeddi ar y wefan.

Rhaid i’r llywodraeth roi ymateb ysgrifenedig i farnau'r Pwyllgor o fewn chwe mis, gan ddisgrifio unrhyw gamau adferol y cymerwyd. Gall y Pwyllgor ofyn am ragor o wybodaeth gan y llywodraeth mewn adroddiadau cyfnodol dilynol.
Gweithdrefn ymchwiliad 
Wedi i’r Pwyllgor dderbyn gwybodaeth yn honni troseddau difrifol neu systematig, bydd yn gwahodd y Parti Gwladwriaethol i archwilio’r dystiolaeth ac ymateb. Yna bydd y Pwyllgor yn asesu dibynadwyedd yr wybodaeth yng ngoleuni ymateb y llywodraeth ac unrhyw wybodaeth arall sydd ar gael iddo.
Os bydd y Pwyllgor yn canfod fod yr wybodaeth yn ddibynadwy, gall ddynodi un o’i aelodau neu fwy i gyflawni ymchwiliad i’r drosedd honedig ac i adrodd yn ôl i’r Pwyllgor ar ei gasgliadau. Gall yr ymchwiliad gynnwys ymweliad i'r Parti Gwladwriaethol os oes angen ac os yw'r Parti Gwladwriaethol yn cytuno i gydweithredu. 
Unwaith y bydd ei ymchwiliad wedi ei gwblhau, bydd y Pwyllgor yn cyflwyno ei arsylwadau i’r Parti Gwladwriaethol ac fe wahoddir y Parti Gwladwriaethol i adrodd ar fesurau y bydd yn gweithredu mewn ymateb i’r casgliadau o fewn chwe mis.
Sefydlir manylion pellach ar weinyddiad gweithdrefnau cyfathrebu ac ymchwiliad yng nghanllawiau’r Pwyllgor a elwir yn Rheolau Gweithdrefn.(28) Gweler diagramau un a dau am grynodeb o’r gwahanol gamau o weithdrefnau cyfathrebu ac ymchwiliad.


Esboniad o dermau allweddol
Rheolau Gweithdrefn – corff o reolau a moesau yn llywodraethu cyfansoddiad, cyfarfodydd a gweithdrefnau’r Pwyllgor CEDAW.

Gellir dod o hyd i’r Rheolau Gweithdrefn yn:  http://www.un.org/womenwatch/daw/cedaw/cedawreport-a5638-RulesOfProcedure.htm#part3
Gweithdrefn cyfathrebu – Siart 1
Cyflwynwyd gan “awdur” (dioddefydd, cynrychiolydd neu eraill “ar ran”)
Gofynion derbynioldeb
1. ysgrifenedig
2. nid yn ddienw
Trosedd neu Droseddau
1. Gweithredoedd neu fethiannau gweithredu gan swyddog llywodraeth
2. Gweithredoedd unigolion anllywodraethol, grwpiau, neu fentrau (mae gan y PG ddyletswydd i wahardd gwahaniaethu ‘preifat’)

Gofynion Parhaol
Rhaid i’r awdur fod yn:
1. Ddioddefydd unigol neu’n grŵp o ddioddefwyr unigol
2. Cynrychiolwyr penodedig dioddefydd neu ddioddefwyr – nid oes rhaid bod dan awdurdodaeth y Parti Gwladwriaethol (PG)
3. Eraill ‘ar ran’ dioddefwyr (a) gyda chaniatâd dioddefwyr, (b) wedi ‘cyfiawnhau’ i weithredu ar ran heb ganiatâd
Rhaid i’r dioddefwyr fod:
4. Wedi dioddef niwed
5. Wedi bod dan awdurdodaeth y PG pan ddigwyddodd y drosedd

Awdurdodaeth testun: Trosedd yn erbyn hawl a ddiffinnir yn Erthyglau 2-16 y Confensiwn, neu sy’n deillio o hawl a ddatganwyd fel rhag-amod i fwynhau hawl a gydnabyddir yn eglur yn y Confensiwn
Rhesymau annerbynioldeb
1. Methiant i ddisbyddu unioniadau domestig, oni nai ei fod o fewn disgwyliadau cydnabyddedig o ‘oedi afresymol’ neu unioniad aneffeithiol.
2. Yr un mater wedi ei archwilio gan Bwyllgor neu weithdrefn ryngwladol arall
3. ‘Anghymharus â darpariaethau'r Confensiwn'
4. ‘Amlwg yn ddigynsail’ neu heb ‘brawf digonol’
5. Camdriniaeth o’r hawl i gyflwyno cyfathrebiad
6. Digwyddiadau o gyfnod cyn i’r PD ddod i rym ar gyfer y PG
Annerbyniadwy 
Gellir ailgyflwyno cyfathrebiad os byddai gwybodaeth atodol yn ei wneud yn dderbyniadwy

Derbyniadwy
Cyfathrebiad wedi ei anfon ymlaen at PG

Cais am fesurau dros dro i ddiogelu yn erbyn niwed anadferadwy (dewisol)
PG yn ymateb o fewn 6 mis, gyda: 1. Gwybodaeth ynglŷn â’r unioniad a ddarparwyd yn barod (os o gwbl)
2. Dadleuon cyfreithiol a ffeithiol yn erbyn honiad yr awdur, yn cynnwys gwybodaeth yn herio ei dderbynioldeb

Os canfyddir ei fod yn annerbyniol, gwrthodir y cyfathrebiad

Pwyllgor yn ystyried cyfathrebiad
Ail archwilio derbynioldeb yng ngoleuni gwybodaeth PG ac arall
Os yn dderbyniol, Pwyllgor yn ystyried sylwedd honiadau yng ngoleuni’r “holl wybodaeth sydd ar gael”

Ffynonellau gwybodaeth bellach:
1. Adroddiadau NGO ac NHRI
2. Adroddiadau’r UN yn cynnwys adroddiadau Rapporteurs Arbennig
3. Dadansoddiad o gyfraith genedlaethol neu ryngwladol
4. Tystiolaeth ddogfennol yn cynnwys tystiolaeth, fideos, ffotograffiaeth ac ati.
Barnau’n pennu p’un a droseddwyd neu beidio

Pwyllgor yn cyhoeddi barnau ac argymhellion



Argymhellion
Os canfyddir trosedd, gallai’r Pwyllgor gyfeirio’r PG i ddarparu unioniadau cyffredinol ac/neu benodol yn cynnwys:
1. Adferiad, iawndal, ailsefydliad, neu unioniad arall i'r dioddefydd neu ddioddefwyr.
2. Camau i derfynu troseddu parhaus yn erbyn dioddefydd neu ddioddefwyr ac i atal y troseddu rhag digwydd eto
3. Arolygu neu newid deddfau ac arferion sy’n troseddu yn erbyn y Confensiwn
Gall y dioddefydd, awdur neu NGOs gyflwyno gwybodaeth ar weithredu gan y PG

Dyletswyddau PG
1. Rhoi ‘ystyriaeth ddyledus’ i farn ac argymhellion
2. Ymateb ysgrifenedig o fewn 6 mis ynglŷn â sut y gweithredwyd
3. Goblygiad ymddiriedaeth i gydymffurfio, er nad yw'n rhwymol gyfreithiol 
Gall y Pwyllgor ofyn am wybodaeth ddilynol 

Allwedd 

Derbyniadwy 
Annerbyniadwy  
Gweithdrefn
Gweithdrefn ymchwiliad – Siart 2
Gofynion: rhaid bod yn droseddau ‘difrifol neu systematig’
1. Troseddau difrifol - camdriniaeth ddifrifol, er enghraifft gwahaniaethu yn erbyn menywod yn gysylltiedig â throseddau yn erbyn eu hawl i fywyd, cywirdeb corfforol a meddyliol, a diogelwch unigolyn (Erthygl 8)
2. Troseddau systematig

Mae ‘systematig’ yn cyfeirio at faint neu amlder troseddau, neu i fodolaeth cynllun neu bolisi yn cyfeirio troseddau. Gallai troseddau nad ydynt yn codi i’r lefel o ddifrifoldeb sy’n ymhlyg yn ‘difrifol’ fod yn ffocws ymchwiliad os oes patrwm, neu gamdriniaeth a gyflawnir wrth ddilyn cynllun neu bolisi.
3. Gall y Pwyllgor ddefnyddio’r ymchwiliad i ddelio â gwahaniaethu sylfaenol yn deillio o ffactorau cymdeithasol a diwylliannol, neu fwlch cyffredinol rhwng cyfraith a pholisi ar lefel gweithredu.

Perthnasol i Bartïon Gwladwriaethol (PG) nad ydynt wedi ‘neilltuo’*
Camau Cyfrinachol
Pwyllgor yn derbyn gwybodaeth ddibynadwy ynglŷn â ‘throseddu difrifol neu systematig’
Pwyllgor yn gwahodd PG i gydweithredu yn yr ymchwiliad a chyflwyno sylwadau
- PG yn cytuno a chydweithrediad yn ddiangen ond yn ddymunol.
Pwyllgor yn dethol un o’i aelodau neu fwy i gynnal ymchwiliad
1. yn ystyried gwybodaeth ac ymateb PG
2. ymweld â PG (gyda chaniatâd PG)
Pwyllgor yn gwneud casgliadau ac argymhellion yn seiliedig ar yr “holl wybodaeth sydd ar gael”, a’u cyflwyno i’r PG

Gofyniad: rhaid bod yn wybodaeth ddibynadwy
1. Dibynadwy = credadwy
2. Gellir asesu dibynadwyedd yng ngoleuni ffactorau megis: penodolrwydd, cysondeb rhwng hanesion, tystiolaeth gefnogol, cofnod y ffynhonnell (par: hygrededd wrth chwilio am ffeithiau), ac annibyniaeth a didueddrwydd cyfryngau
3. Dim cyfyngiadau ar ffynonellau gwybodaeth na fformat
4. Ffynonellau gwybodaeth posibl
- grwpiau menywod ac NGOs
- cyrff neu arbenigwyr hawliau dynol eraill yr UN
- cyrff neu arbenigwyr hawliau dynol rhanbarthol
- hanesion y wasg
- grwpiau’n gweithio ar gymorth dyngarol
4. Gellir delio’n fwy effeithiol â throseddau cyffredin, megis masnachu mewn pobl i fanteisio’n economaidd neu’n rhywiol arnynt, trwy ymchwiliad na thrwy gyfres o gyfathrebu gan unigolion neu grwpiau o unigolion. 

Rhaid i’r PG ymateb i gasgliadau ac argymhellion y Pwyllgor o fewn 6 mis
Gwybodaeth a Ddarperir i’r Cyhoedd

Gallai ymweliad â’r safle gyda chaniatâd y PG gynnwys cyfweliadau â:
- swyddogion llywodraeth
- barnwyr
- NGOs
- dioddefwyr honedig
- tystion
- unigolion neu grwpiau eraill gyda gwybodaeth berthnasol
Dilyniant 
1. Gall y Pwyllgor wahodd PG i gynnwys unrhyw wybodaeth berthnasol ar ei ymatebion i gasgliadau ymchwiliad (dewisol) mewn adroddiad cyfnodol dan y Confensiwn
2. Wedi 6 mis, gall y Pwyllgor wahodd y PG i’w hysbysu o fesurau a gymerwyd


Gall NGOs gyflwyno gwybodaeth parthed cydymffurfiad PG â’r argymhellion

* Mae Erthygl 10 yn caniatáu’r PG i neilltuo ei hun (eithrio) o’r weithdrefn ymchwilio wrth gadarnhau trwy ddatgan nad yw’n cydnabod cymhwyster y Pwyllgor dan Erthygl 8. Gellir tynnu’r datganiad hwn yn ôl ar unrhyw adeg.
Y ddau ddiagram – Gweithdrefn cyfathrebu a Gweithdrefn ymchwiliad: Cynhyrchwyd gan IWRAW Tawelfor Asia gan fyfyrwyr yn y Clinic Cyfraith Hawliau Dynol Rhyngwladol, Ysgol y gyfraith Prifysgol Efrog Newydd (2000/2001).
Our rights are not optional! Advocating for the implementation of CEDAW through its Optional Protocol. A resource guide
Profedig: sut mae eraill wedi defnyddio’r Protocol Dewisol
Cyn cyflwyno cwyn, mae llawer i’w ddysgu o benderfyniadau achosion blaenorol a ddygwyd dan y Protocol Dewisol.
Mae dau bwynt yn benodol yn codi o edrych ar achosion yn defnyddio’r weithdrefn cyfathrebu:
Derbynioldeb – o’r 13 o achosion a ddygwyd, pennwyd fod 8 yn annerbyniadwy gan y Pwyllgor. Tra bod rhai aelodau o’r Pwyllgor wedi awgrymu fod angen dehongliad mwy rhyddfrydig o’r meini prawf derbynioldeb, mae’n dal yn bwysig talu sylw at yr holl faterion sy’n gysylltiedig â derbynioldeb cyn cyflwyno cwyn.
Tystiolaeth – mewn rhai achosion, mae achwynwyr wedi methu darparu digon o dystiolaeth i’r Pwyllgor i gefnogi eu hawliadau. Dengys achosion o’r gorffennol ei bod yn bwysig iawn datgan yn glir pa erthyglau yn CEDAW y troseddwyd yn eu herbyn, i gyflwyno cyfraith achos ynglŷn â phenderfyniadau blaenorol ar y materion dan sylw ac i amlygu cyfreitheg berthnasol pwyllgorau hawliau dynol rhyngwladol eraill.

Achosion yn y Deyrnas Unedig
Mae’r weithdrefn cyfathrebu wedi ei defnyddio ddwywaith i nodi troseddau gan lywodraeth y Deyrnas Unedig – ac fe bennwyd fod y ddau achos yn annerbyniadwy.
Yn yr achos cyntaf fe ddyfarnodd y Pwyllgor nad oedd yr achwynydd, ceisiwr lloches oedd yn ofni y byddai ei gŵr yn ei lladd pe byddai’n cael ei halltudio i Bacistan, wedi defnyddio darpariaethau penodol y Confensiwn, a fyddai wedi helpu ei hachos.
Yn yr ail achos, nid oedd y Pwyllgor yn derbyn dadl yr hawliwr, dinesydd Prydeinig a phreswylydd o Golombia oedd eisiau trosglwyddo ei dinasyddiaeth Brydeinig i’w mab, fod yr achos yn drosedd barhaus a barnwyd fod y drosedd wedi digwydd cyn i’r Protocol Dewisol ddod i rym.(29)

Ceir manylion llawn y ddau achos o’r Deyrnas Unedig a phenderfyniadau Pwyllgor CEDAW yn:  http://www2.ohchr.org/english/law/jurisprudence.htm – dilynwch y dolenni i CEDAW/C/38/D/10/2005 (Ms NSF yn erbyn Teyrnas Unedig Prydain Fawr a Gogledd Iwerddon) a CEDAW/C/37/D/11/2006 (Ms Constance Ragan Salgado yn erbyn Teyrnas Unedig Prydain Fawr a Gogledd Iwerddon).
Yn y ddau achos, byddent wedi cael gwell siawns o fod yn dderbyniadwy pe byddai’r menywod wedi derbyn cyngor cyfreithiol cadarn a datblygu dadleuon cryfach i gefnogi eu honiadau.
Fodd bynnag, fe welwyd rhai llwyddiannau pwysig wrth ddefnyddio’r PD mewn gwledydd eraill, ble gallwn ddysgu ambell wers ddefnyddiol.
Defnyddio’r Protocol Dewisol i ddelio â thrais domestig: profiad o Awstria
Yn 2004, cyflwynodd dau NGO o Awstria - Canolfan Ymyrraeth Camdriniaeth Ddomestig Awstria a Chymdeithas Mynediad Menywod at Gyfiawnder - ddau achos Protocol Dewisol CEDAW ar ran Sahide Goekce a Fatma Yildirim, dwy ddinesydd Awstriaidd o dras Tyrceg, oedd wedi dioddef blynyddoedd o drais domestig mynych ac wedi eu lladd gan eu gŵyr.
Mae deddfwriaeth Awstria yn erbyn trais domestig ymysg y mwyaf cynhwysfawr, ond fe ddadleuodd yr NGOs nad oedd y gyfraith hon yn darparu amddiffyniad digonol i fenywod rhag dynion treisgar. Roedd y ddwy fenyw wedi tynnu sylw’r awdurdodau perthnasol at drais eu gŵyr, oedd wedi methu ymateb yn briodol – yn y ddau achos roedd y llysoedd wedi gwrthod carcharu na chadw’r gŵr treisgar dan glo, gan y byddai wedi amharu ar ei hawl i ryddid.
Cytunodd y Pwyllgor fod y cwynion yn dderbyniadwy a chanfod fod y Wladwriaeth wedi troseddu ar hawliau’r menywod dan erthyglau 2a ac c i f CEDAW ac erthygl 3 wedi ei ddarllen ar y cyd ag Argymhelliad Cyffredinol 19 ac erthygl 1. Gwnaeth nifer o argymhellion ymarferol i’r Wladwriaeth a gofynnodd i lywodraeth Awstria ymateb o fewn 6 mis ac i gyfieithu barnau’r Pwyllgor i Almaeneg a’u cyhoeddi a dosbarthu yn helaeth.

Esboniad o dermau allweddol
Erthygl 2a - yn ymwneud â dyletswydd Gwladwriaethau i gymryd camau pendant i ddiddymu deddfau, polisïau ac arferion sy’n gwahaniaethu o’r fframwaith cyfreithiol cenedlaethol.
Erthygl 3 – yn ymwneud â chydraddoldeb menywod ym mhob rhan o fywyd ar sail cydraddoldeb â dynion.
Argymhelliad cyffredinol 19 – yn ymwneud â thrais yn erbyn menywod.
Erthygl 1 – yn cynnwys diffiniad o wahaniaethu yn erbyn menywod.
O ganlyniad, mae cyfres newydd o fesurau polisi wedi eu cyflwyno i wella ymatebion yr awdurdodau i achosion o drais domestig. Gallodd yr NGOs ddefnyddio’r PD i ddelio â’r bwlch rhwng ymatebion de jure a de facto llywodraeth Awstria i drais domestig. Fe sefydlodd yr achos ddyfarniad clir ar hierarchaeth hawliau hefyd – dylai hawl y fenyw i fywyd gael blaenoriaeth dros hawl y dyn i ryddid.(30)

Ceir manylion achosion Şahide Goekce yn erbyn Awstria (CEDAW/C/39/D/5/2005) a Fatma Yildirim yn erbyn Awstria (CEDAW/C/39/D/6/2005) a phob penderfyniad/barn arall gan y Pwyllgor hyd yn hyn dan y weithdrefn cyfathrebu ac ymchwiliad yn: http://www2.ohchr.org/english/law/jurisprudence.htm
Mewn achos arall yn ymwneud â thrais domestig yn 2003, daeth menyw o Hwngari a chŵyn gerbron Pwyllgor CEDAW, ei bod hi a’i phlant wedi dioddef trais domestig llym a bygythiadau difrifol gan ei gŵr cyfraith gwlad dros nifer o flynyddoedd. Defnyddiodd y Pwyllgor ei rymoedd dros dro i alw ar y wladwriaeth i ddarparu lloches dros dro i’r fenyw dan sylw gan fod achosion cyfreithiol domestig wedi cymryd dros dair blynedd ble roedd yn parhau i dderbyn bygythiadau i’w bywyd. Gweithredwyd argymhellion y Pwyllgor erbyn paratoi adroddiad cyfnodol nesaf Hwngari.(31)
Herio’r arfer o sterileiddiad gorfodol yn Hwngari
Hefyd yn 2004, fe dderbyniodd y Pwyllgor gyfathrebiad gan fenyw Roma ddienw o Hwngari, Ms A.S, a oedd wedi ei chynrychioli gan Ganolfan Hawliau Roma Ewrop a’r Swyddfa Amddiffyniad Cyfreithiol ar gyfer Lleiafrifoedd Cenedlaethol ac Ethnig.
Honnodd yr achwynydd ei bod wedi bod yn amodol i sterileiddiad gorfodol gan staff meddygol mewn ysbyty yn Hwngari. Pan oedd yn feichiog â’i phedwerydd plentyn, fe aeth i’r ysbyty gyda chymhlethdodau ble darganfu’r meddyg fod y ffoetws wedi marw yn ei chroth ac fe ddywedwyd wrthi y byddai’n rhaid ei dynnu allan trwy doriad cesaraidd. Gofynnwyd iddi lofnodi ffurflen yn rhoi caniatâd i doriad cesaraidd, ond gofynnwyd iddi hefyd lofnodi ffurflen arall ar yr un pryd oedd prin yn ddarllenadwy a ddysgodd wedyn, wedi gadael yr ysbyty, i fod yn gais am sterileiddiad. Dadleuodd fod y sterileiddiad wedi ei gadael yn isel iawn ei hysbryd a gofynnodd am iawndal.
Esboniad o dermau allweddol
Erthygl 10h – yn ymwneud â mynediad at wybodaeth addysgiadol ar iechyd teuluol a lles a chynllunio teuluol.
Erthygl 12 – yn ymwneud â’r hawl i ofal iechyd, yn cynnwys gwasanaethau iechyd atgynhyrchiol.
Erthygl 16e – yn ymwneud â hawliau menywod i benderfynu’n rhydd a chyfrifol ar nifer a bylchiad eu plant.
Pennodd y Pwyllgor fod yr hawliad yn dderbyniadwy a’r Parti Gwladwriaethol yn troseddu yn erbyn erthyglau 10h, 12 ac 16e CEDAW. Dywedwyd wrth lywodraeth Hwngari fod angen iddynt gyflwyno nifer o fesurau i sicrhau na fyddai hyn yn digwydd eto, yn cynnwys arolwg o ddeddfwriaeth ddomestig ar sterileiddio a monitro cyrff cyhoeddus a chanolfannau iechyd i sicrhau nad ydynt yn torri rheolau caniatâd gwybodus ar sterileiddio a sefydlir yng Nghonfensiwn Cyngor Ewrop ar Hawliau Dynol a chanllawiau Sefydliad Iechyd y Byd.(32)

Gweler: http://www2ohchr.org/english/bodies/inquiry_procedure.htm

Ceir manylion Ms A.S yn erbyn Hwngari (CEDAW/C/36/D/2/2003) yn http://www2.ohchr.org/english/law/jurisprudence.htm hefyd
O ganlyniad, yn 2008 fe addasodd y llywodraeth Ddeddf Iechyd y Cyhoedd i wella’r ddarpariaeth o wybodaeth a gweithdrefnau i gael caniatâd mewn achosion o sterileiddio. Ac yn 2009, cyhoeddodd y llywodraeth y byddai’n darparu iawndal ariannol yn uniongyrchol i’r achwynydd.

Fel y gwelwn o’r astudiaethau achos hyn, gall Protocol Dewisol CEDAW, pan y’i defnyddir yn gywir, fod yn lifer grymus i gyflawni newid ystyrlon. Er bod y mwyafrif o achosion a ddygwyd dan y PD wedi methu’r prawf derbynioldeb, mae’n syniad da i arolygu’r dadleuon a gyflwynir gan y Partïon Gwladwriaethol, hawlwyr a’r Pwyllgor yn yr achosion hyn gan eu bod hefyd yn cynnwys gwersi defnyddiol i eiriolwyr.(33)

Mae Gwylio Gweithredu Hawliau Dynol Rhyngwladol Tawelfor Asia wedi cynhyrchu dadansoddiadau manwl o’r achosion y mae Pwyllgor CEDAW wedi penderfynu arnynt hyd yn hyn allai helpu NGOs a chyfreithwyr sydd am ddefnyddio’r PD: http://www.iwraw-ap.org/publications/ops.htm
Sut fyddai’n bosibl defnyddio’r PD ym Mhrydain?
Hyd yn hyn, prin iawn y defnyddiwyd y PD ym Mhrydain Fawr, ac nid yw ei botensial i greu newid wedi ei sylweddoli eto. Rhaid arolygu pob cwyn ar ei rinweddau unigol i asesu p’un a yw’n dderbyniadwy a pha fecanweithiau fyddai’r mwyaf priodol, ond mae’r enghraifft ganlynol yn amlinellu un mater fyddai’n addas i’w archwilio gan y Pwyllgor:
Defnyddio’r weithdrefn cyfathrebu i herio gofal iechyd mamol i fenywod Sipsi a Theithwyr
Mae menyw X o dras Teithwyr Gwyddelig. Roedd ei babi yn farw-anedig wedi beichiogrwydd cymhleth a’i gadawodd yn wael iawn. Yn ystod ei beichiogrwydd, fe’i cafodd yn anodd cael mynediad at wybodaeth ynglŷn â gwasanaethau cyn-geni ac i gofrestru gyda meddyg teulu am nad oedd ganddi gyfeiriad parhaol. Fe fynychodd adran frys ddwywaith yn ystod ei beichiogrwydd ond nid oedd gofal dilynol na monitro ar gael trwy’r llwybr hwn. Fe ategir ei phrofiad gan ymchwil a gyflawnwyd i’r Comisiwn Cydraddoldeb a Hawliau Dynol, a ddarganfu fod mamau Sipsi a theithwyr 20 gwaith yn fwy tebygol na gweddill poblogaeth y Deyrnas Unedig i fod â phrofiad o farwolaeth plentyn.(34) Mae yna hefyd dystiolaeth i awgrymu fod gorfod symud ymlaen yn arwain at ddiffyg parhad gofal, canfod abnormaleddau yn hwyr ac, ar achlysur, camddiganosis o gymhlethdodau iechyd mamol a phlant.(35)

Gypsies and Travellers: Simple solutions for living together: http://www.equalityhumanrights.com/fairer-britain/good-relations/gypsies-and-travellers-simple-solutions-for-living-together/

Adroddiad ymchwil 12 y Comisiwn Cydraddoldeb a Hawliau Dynol: http://www.equalityhumanrights.com/uploaded_ﬁles/research/12inequalities_experienced_by_gypsy_and_traveller_communities_a_review.pdf
Mae’n bosibl y gallai’r fenyw hon ddwyn achos, neu rai’n gweithredu ar ei rhan, neu grŵp o fenywod sy’n cael eu hunain mewn amgylchiadau tebyg. Gallai fod yn drosedd yn erbyn erthygl 12 CEDAW, yr hawl i iechyd. Yn ogystal, mae Pwyllgor CEDAW eisoes wedi galw ar lywodraeth y Deyrnas Unedig, yn ei sylwadau casgliadol i 5ed a 6ed adroddiad cyfnodol y Deyrnas Unedig, i ddelio â’r gwahaniaethu lluosog mae cymunedau Teithwyr yn wynebu. Fe alwont yn benodol am ddyrannu adnoddau digonol i gynyddu mynediad at wasanaethau cyn-geni, ôl-eni ac obstetreg penodol, yn ogystal â chymorth meddygol a brys pellach. Mae’r weithdrefn cyfathrebu yn cynnig dull arall o brofi ymroddiad y llywodraeth i weithredu’r darpariaethau hyn.
Pa ddatrysiadau rhyngwladol eraill sydd ar gael?
Mae CEDAW a’i Brotocol Dewisol, fel y rhan fwyaf o arfau hawliau dynol rhyngwladol eraill, fwyaf effeithiol pan y’i defnyddir yn rhan o strategaeth ehangach i ddiogelu a hyrwyddo hawliau dynol ar lefel leol ac/neu genedlaethol.
Nid y PD yw’r unig unioniad rhyngwladol sydd ar gael i fenywod yn y Deyrnas Unedig ac mae’n werth ystyried pa fecanwaith sydd fwyaf priodol a fwyaf tebygol o gael effaith yn rhan o’r strategaeth hon.
Mae’r mecanweithiau rhyngwladol eraill sydd ar gael yn cynnwys:
i. Gweithdrefn Cyfathrebu'r Comisiwn ar Statws Menywod
Comisiwn ar Statws Menywod (CSW) y Cenhedloedd Unedig yw’r prif gorff llunio polisi byd eang ar gydraddoldeb rhyw a hawliau menywod. Mae’n cwrdd yn flynyddol i werthuso cynnydd ar gydraddoldeb menywod a llunio argymhellion polisi pendant i lywodraethau.
Gall unrhyw unigolyn, sefydliad anllywodraethol, grŵp neu rwydwaith gyflwyno cyfathrebiad neu gwynion i’r CSW yn cynnwys gwybodaeth yn ymwneud â throseddau honedig yn erbyn hawliau dynol sy’n effeithio ar statws menywod mewn unrhyw wlad yn y byd.

Mae’r CSW yn ystyried cyfathrebiadau o’r fath yn rhan o’i raglen flynyddol o waith er mwyn nodi tueddiadau sy’n codi a phatrymau anghyfiawnder ac arferion sy’n gwahaniaethu yn erbyn menywod. Yn wahanol i’r PD, nid yw'r weithdrefn cyfathrebu hon yn darparu llwybr i ddelio â chwynion unigol ac ni all ymateb i sefyllfaoedd brys ble mae risg uniongyrchol i unigolion. Am ragor o fanylion ar sut i gyflwyno cyfathrebiad, gweler: http://www.un.org/womenwatch/daw/csw/communications_procedure.html
ii. Rapporteur Arbennig y Cenhedloedd Unedig ar Drais yn erbyn Menywod 

Cwynion Unigol
Mae’r Rapporteur Arbennig wedi ei hawdurdodi i geisio a derbyn gwybodaeth ar drais yn erbyn menywod, ei achosion ac oblygiadau gan lywodraethau, cyrff cyfamod, asiantaethau’r Cenhedloedd Unedig, rapporteurs arbennig eraill yn gyfrifol am amrywiol gwestiynau hawliau dynol a sefydliadau rhynglywodraethol ac anllywodraethol, yn cynnwys sefydliadau menywod.
Gall y Rapporteur Arbennig gyfleu apeliadau brys neu lythyrau cyhuddo (cyfathrebiadau) i Wladwriaethau parthed achosion honedig o drais yn erbyn menywod a dderbynia. Gallai cyhuddiadau ymwneud ag un unigolyn neu fwy neu fe allai gyfleu gwybodaeth yn ymwneud â sefyllfa barhaus gyffredinol yn cydoddef ac/neu gyflawni trais yn erbyn menywod.
Mae apeliadau brys yn ddefnyddiol iawn mewn achosion sy’n ymwneud â bygythiad uniongyrchol i fywyd menyw, er bod gan Bwyllgor CEDAW hefyd awdurdod i ofyn i lywodraethau sefydlu ‘mesurau dros dro’ tra bod achos dan y PD dan ystyriaeth.
Gellir defnyddio llythyrau cyhuddo neu gyfathrebiadau ar gyfer gweithredu llai brys ac yn ymwneud â throseddau sydd eisoes wedi digwydd neu batrwm o droseddau. Am fanylion sut i gyflwyno achosion i’r Rapporteur Arbennig, ewch i: http://www2.ohchr.org/english/issues/women/rapporteur/complaints.htm
Gall hefyd fod yn ddefnyddiol i ystyried defnyddio gweithdrefnau cwynion Rapporteurs Arbennig eraill, megis y Rapporteur Arbennig ar yr Hawl i Iechyd neu’r Rapporteur Arbennig ar Fasnachu mewn Pobl.(36)
iii. Gweithdrefnau Protocol Dewisol cyfamodau hawliau dynol rhyngwladol eraill
Yn wahanol i’r Pwyllgor CEDAW, nid oes gan bwyllgorau cyfamodau hawliau dynol rhyngwladol eraill awdurdod penodol i ddelio â materion anghydraddoldeb rhyw, ond gall menywod ddefnyddio’r gweithdrefnau a sefydlwyd mewn arfau eraill i gwyno am rai o’r troseddau yn erbyn eu hawliau. Mae eiriolwyr hawliau i fenywod wedi gwneud defnydd penodol o’r Protocol Dewisol i'r Cyfamod Rhyngwladol ar Hawliau Sifil a Gwleidyddol i herio, er enghraifft, deddfau sy’n gwahaniaethu ar sail rhyw. Fodd bynnag, gan nad yw llywodraeth y Deyrnas Unedig wedi cadarnhau Protocolau Dewisol unrhyw arf hawliau dynol rhyngwladol arall yn hytrach na’r Confensiwn ar Hawliau Pobl ag Anabledd, nid yw unigolion o’r Deyrnas Unedig yn gallu cyflwyno cyfathrebiadau ysgrifenedig i unrhyw bwyllgor ac eithrio Pwyllgor CEDAW a’r Pwyllgor ar Hawliau Unigolion ag Anableddau.
iv. Gweithdrefn Gwynion y Cyngor Hawliau Dynol
Gellir defnyddio Gweithdrefn Gwynion y Cyngor Hawliau Dynol, a adnabyddir fel gweithdrefn 1503, mewn achosion ble ceir patrymau cyson o droseddau difrifol yn erbyn hawliau dynol neu sefyllfaoedd sy’n effeithio ar nifer fawr o bobl dros gyfnod estynedig o amser. Gall unigolion neu NGOs gyflwyno cwynion ac nid oes rhaid iddynt gael eu cyflwyno gan ddioddefydd neu ddioddefwyr y troseddau o reidrwydd. Unwaith eto, nid yw’r weithdrefn hon yn darparu ar gyfer unioniadau unigol, ond gall arwain at benderfyniad y cafwyd troseddau difrifol yn erbyn hawliau dynol a bod angen eu datrys. Mae cyfrinachedd caeth y weithdrefn yn amddiffyn dioddefwyr, ond nid yw’n caniatáu ar gyfer defnyddio’r weithdrefn i ddibenion cyhoeddusrwydd neu eiriolaeth.(37)
36 
Am fanylion gweithredoedd cwynion unigol Rapporteurs Arbennig eraill, gweler:
http://www.ohchr.org/EN/Issues/Pages/ListOfIssues.aspx
vi. Llys Hawliau Dynol Ewrop
Mewn nifer o ranbarthau, ac yn arbennig Ewrop, mae mecanweithiau rhanbarthol ar gael i ddiogelu a hyrwyddo hawliau dynol. Mae Llys Hawliau Dynol Ewrop yn delio â nifer o filoedd o gwynion unigol pob blwyddyn yn ymwneud â throseddau honedig yn erbyn hawliau sifil a gwleidyddol a sefydlir yn y Confensiwn Ewropeaidd ar Hawliau Dynol.(38) yn y Deyrnas Unedig, dylech fynd â chŵyn dan y Ddeddf Hawliau Dynol at lys domestig yn gyntaf. Os na fydd yr achos hwn yn llwyddiannus, yna gallwch gyflwyno’ch cwyn yn Llys Hawliau Dynol Ewrop o fewn chwe mis i’r penderfyniad domestig terfynol.(39)

37 
Am ragor o wybodaeth ewch i: http://www2.ohchr.org/english/bodies/chr/complaints.htm
38 
Am ragor o wybodaeth ewch i: http://www.echr.coe.int/ECHR/homepage_en
39 
Am ragor o wybodaeth ar Lys Hawliau Dynol Ewrop, ewch i: http://www.equalityhumanrights.com/human-rights/international-framework/council-of-europe/
Pwy ydyn ni a sut allwn ni helpu
Mae’r Comisiwn Cydraddoldeb a Hawliau Dynol yn gorff statudol a sefydlwyd dan Ddeddf Cydraddoldeb 2006.
Rydym yn Sefydliad Hawliau Dynol Cenedlaethol gydag achrediad ‘statws A’ gan y Cenhedloedd Unedig.(40) Yn rhan o’n dyletswyddau ar hawliau dynol, ein gwaith ni yw i:
Annog arfer da parthed hawliau dynol.
Hyrwyddo ymwybyddiaeth, dealltwriaeth ac amddiffyniad o hawliau dynol.
Monitro effeithiolrwydd deddfau yn ymwneud â chydraddoldeb a hawliau dynol ac i fonitro ac adrodd ar gynnydd tuag at ddeilliannau dymunol a nodwyd.(41)
Mae’r Comisiwn yn awyddus i ddatblygu ei waith parthed Protocolau Dewisol. Gallwn gynorthwyo achwynwyr i baratoi cyfathrebiad neu ddeiseb i bwyllgor CEDAW; er enghraifft, asesu p’un ai’r broses PD yw’r llwybr gorau ar gyfer eich cwyn, ac os felly, helpu i baratoi dogfennau a chyflwyniadau.
Os yw’ch achos yn addas i’w ystyried dan y broses ar gyfer deisebu’r Cenhedloedd Unedig (gweler yr adran ‘derbynioldeb’), byddwn yn ystyried eich cais am gymorth trwy asesu p’un a yw’r achos yn gymwys dan un o flaenoriaethau strategol y Comisiwn yn gyntaf.(42) Gallai cymorth fod naill ai trwy ddefnyddio’n hadnoddau ein hunain neu fe allai gynnwys cymorth adnoddau allanol cyfreithiol neu arall.
Gweler yw wybodaeth ‘Cysylltu â ni’ ar ddiwedd y canllaw hwn am wybodaeth ar sut i gysylltu. Gweler yr adran ‘Rhagor o wybodaeth’ am restr o sefydliadau menywod allai helpu eich cefnogi a’ch cynghori.

40 
Er mwyn cael achrediad ‘statws A’, rhaid i ni gydymffurfio’n llwyr ag Egwyddorion Paris. Fe’n haseswyd yn ôl nifer o feini prawf sefydledig yn cynnwys cyfansoddiad a gwarantau o annibyniaeth a phlwraliaeth; cael mandad a staff a chyllideb ddigonol i ddiogelu a hyrwyddo hawliau dynol yn ddigonol; annog cadarnhau arfau hawliau dynol rhyngwladol; ymgysylltiad â’r system hawliau dynol rhyngwladol a chydweithrediad â Sefydliadau Hawliau Dynol Cenedlaethol eraill.
41 
Gweler adran 9 Deddf Cydraddoldeb 2006
42 
Am wybodaeth ar flaenoriaethau strategol arfaethedig y Comisiwn, gweler: http://www.equalityhumanrights.com/legislative-framework/legal-strategy-consultations/
Rhestr wirio gyflym Protocol Dewisol CEDAW
Defnyddiwch y rhestr wirio hon i sicrhau’ch bod wedi ystyried ambell i fater allweddol cyn gwneud cwyn yn defnyddio’r PD.
Ydw i wedi ceisio a disbyddu'r holl unioniadau domestig sydd ar gael?
Ydw i wedi ystyried gweithdrefnau rhyngwladol a hawliau dynol eraill yn ogystal â CEDAW?
Ydw i wedi cael cyngor gan arbenigwr mewn cyfraith ryngwladol?
Ydw i wedi gofyn am gyngor a chymorth gan NGOs neu gyrff megis y Comisiwn Cydraddoldeb a Hawliau Dynol?
A yw fy nghwyn yn bodloni’r meini prawf derbynioldeb ar gyfer defnyddio’r PD? 
Ydw i’n gwybod ai’r weithdrefn cyfathrebu neu ymchwiliad yw'r mwyaf priodol ar gyfer fy nghwyn?
A oes gennyf yr amser ac adnoddau eraill sydd eu hangen i fynd â chŵyn i’r Pwyllgor CEDAW?
Os byddwch yn ateb na i unrhyw un o’r cwestiynau hyn, neu os nad ydych yn siŵr o’ch ateb, rydym yn awgrymu eich bod yn ceisio cyngor pellach gan arbenigwr cyfreithiol (gweler yr adrannau ‘Pwy ydyn ni a sut allwn ni helpu’ a 'Rhagor o wybodaeth’).
Rhagor o wybodaeth
Gallwch gael rhagor o wybodaeth ynglŷn â CEDAW a’i Brotocol Dewisol gan y sefydliadau canlynol:
Rhyngwladol
Y Pwyllgor CEDAW: http://www2.ohchr.org/english/bodies/cedaw/index.htm
Menywod y Cenhedloedd Unedig:
http://www.unwomen.org/
Y Deyrnas Unedig
Y Comisiwn Cydraddoldeb a Hawliau Dynol: www.equalityhumanrights.com/CEDAW
Comisiwn Hawliau Dynol yr Alban: http://www.scottishhumanrights.com/
Comisiwn Cydraddoldeb Gogledd Iwerddon: http://www.equalityni.org/site/default.asp?secid=home
Comisiwn Cenedlaethol y Menywod: http://www.thewnc.org.uk/work-of-thewnc/internationalarticles/cedaw/163-convention-on-the-elimination-of-all-forms-of-discrimination-against-women-cedaw.html

Canolfan Adnoddau y Menywod:
http://www.wrc.org.uk/
Rights of Women:
http://www.rightsofwomen.org.uk/
Equality Now:
http://www.equalitynow.org/
Efallai y bydd yr adnoddau canlynol hefyd yn ddefnyddiol:
Testun llawn y Confensiwn CEDAW: http://www2.ohchr.org/english/law/cedaw.htm
Testun llawn Protocol Dewisol CEDAW: http://daccess-dds-ny.un.org/doc/ UNDOC/GEN/N99/774/73/PDF/N9977473.pdf?OpenElement
Adroddiad 2008 CEDAW llywodraeth y Deyrnas Unedig: http://www2.ohchr.org/english/ bodies/cedaw/cedaws41.htm
Sylwadau casgliadol Pwyllgor CEDAW ar adroddiad 2008 CEDAW llywodraeth y Deyrnas Unedig: http://www.iwraw-ap.org/committee/pdf/41_concluding_observations/united_kingdom.pdf

Adroddiad Cysgodol Comisiwn Cenedlaethol y Menywod Y Deyrnas Unedig i Bwyllgor CEDAW Ebrill 2008: http://www2.ohchr.org/english/bodies/cedaw/docs/ngos/WNC_UK41.pdf
Adnoddau Hawliau Rhyngwladol Menywod Tawelfor Asia ar CEDAW: http://www.iwraw-ap.org ac ar y Protocol Dewisol:
http://www.iwraw-ap.org/protocol.htm
Cyfres Papurau Achlysurol Hawliau Rhyngwladol Menywod Tawelfor Asia gyda dadansoddiadau manwl o achosion a ddygwyd dan Weithdrefn Cyfathrebu PD CEDAW: http://www.iwraw-ap.org/publications/ops.htm
‘Seizing the Opportunities of CEDAW: Developing a Women’s Sector Strategy for 2011’, adroddiad cynhadledd ar y cyd a gynhaliwyd gan Ganolfan Adnoddau y Menywod a’r Comisiwn Cydraddoldeb a Hawliau Dynol, Mawrth 2009. http://www.wrc.org.uk/includes/documents/cm_docs/2009/r/report_to_ehrc_ﬁnal.pdf
Cysylltiadau
Lloegr
Llinell Gymorth y Comisiwn Cydraddoldeb a Hawliau Dynol
RHADBOST RRLL-GHUX-CTRX
Arndale House, Arndale Centre, Manceinion M4 3AQ
Prif rif ffôn 0845 604 6610
Ffôn testun 0845 604 6620 
Ffacs 0845 604 6630
Yr Alban
Llinell Gymorth y Comisiwn Cydraddoldeb a Hawliau Dynol
RHADBOST RSAB-YJEJ-EXUJ
The Optima Building, 58 Robertson Street, Glasgow G2 8DU
Prif rif ffôn 0845 604 5510
Ffôn testun 0845 604 5520 
Ffacs 0845 604 5530
Cymru
Llinell Gymorth y Comisiwn Cydraddoldeb a Hawliau Dynol
RHADBOST RRLR-UEYB-UYZL
3ydd Llawr, 3 Sgwâr Callaghan, Caerdydd CF10 5BT
Prif rif ffôn 0845 604 8810
Ffôn testun 0845 604 8820 
Ffacs 0845 604 8830
Oriau agor y llinell gymorth:
Dydd Llun i Ddydd Gwener: 8am – 6pm
Codir cyfraddau galwadau lleol am alwadau i linellau BT, ond gallai galwadau o ffonau symudol a darparwyr eraill amrywio.
Gellir monitro galwadau at ddibenion hyfforddiant ac ansawdd.
Gwasanaeth dehongli ar gael trwy’n Llinell Ieithoedd, pan fyddwch yn ffonio’n llinellau cymorth.
Os hoffech dderbyn y cyhoeddiad hwn ar ffurf amgen ac/neu mewn iaith arall, cysylltwch â’r llinell gymorth berthnasol i drafod eich anghenion. Mae’n cyhoeddiadau i gyd hefyd ar gael i’w lawrlwytho ac archebu ar sawl fformat o’n gwefan
www.equalityhumanrights.com

